
CWS Project Description 
 

ᐃᓗᓕᕆᔭᖏᑦ 
 

ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑦ 
• ᖃᓂᒪᖃᖅᑕᐃᓕᒪᓂᖅ ᐅᓗᕆᐊᓇᖅᑕᐃᓕᒪᓂᓪᓗ 

• ᑲᔪᓯᔪᓐᓇᓐᓂᖓ – ᐊᕙᑎᒨᖓᔪᑦ 

• ᑲᔪᓯᔪᓐᓇᓐᓂᖓ – ᐱᖅᑯᓯᑦ 
ᐱᓕᕆᔭᑦ ᓇᓗᓇᐃᕈᑎᖏᑦ 

ᓇᓗᓇᐃᖅᑕᐅᓂᖏᑦ ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ 
• ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 

o ᐅᖅᓱᐊᓗᒻᒥᒃ ᑯᕕᓃᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᐅᖅᓱᐊᓗᒻᒥᒃ ᑯᕕᓃᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᐊᒃᑕᖅᑕᐅᕕᒃ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᑕᕆᐅᒻᒥ ᐱᓂᓪᓗᒍᑏᑦ ᐱᕐᕈᓗᐊᕿᓃᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᓯᓚᐃᓐᓇᒻᒧᑦ ᓱᕈᐃᔪᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᓯᑯᓯᐅᓃᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᐊᒃᑐᐃᓃᑦ ᓂᔾᔪᑎᓄᑦ ᐱᕈᖅᑐᓄᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 

• ᐅᒥᐊᒻᒧᑦ ᐊᐅᓚᑦᑎᓃᑦ 
o ᐅᖅᓱᐊᓗᒻᒥᒃ ᑯᕕᓃᑦ - ᐅᒥᐊᒻᒧᑦ ᐊᐅᓚᑦᑎᓃᑦ 
o ᐊᒃᑕᖅᑕᐅᕕᒃ - ᐅᒥᐊᒻᒧᑦ ᐊᐅᓚᑦᑎᓃᑦ 
o ᑕᕆᐅᒻᒥ ᐱᓂᓪᓗᒍᑏᑦ ᐱᕐᕈᓗᐊᕿᓃᓪᓗ - ᐅᒥᐊᒻᒧᑦ ᐊᐅᓚᑦᑎᓃᑦ 
o ᐸᒡᕕᓴᒃᑕᐅᓂᖏᑦ ᓂᔾᔪᑎᑦ ᐱᕈᖅᑐᓪᓗ - ᐅᒥᐊᒻᒧᑦ ᐊᐅᓚᑦᑎᓃᑦ 

• ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
o ᐊᒃᑐᐃᓃᑦ ᓂᔾᔪᑎᓄᑦ ᐱᕈᖅᑐᓄᓪᓗs - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
o ᐊᒃᑐᐃᓃᑦ ᐊᓯᖏᓄᑦ ᓄᓇᐅᑉ ᐃᓕᖅᑯᓯᖏᓄᑦ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
o ᓴᖅᑭᓐᓂᖏᑦ ᓇᔪᖅᑐᑐᖃᐅᓐᖏᑦᑐᑦ ᐆᒪᔪᑦ ᖃᓂᒻᒪᓰᓪᓗ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
o ᐃᓅᓕᐊᖃᓐᓂᒻᒧᑦ ᐱᓕᕆᓃᑦ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
o ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓃᑦ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 

ᑲᒪᒋᔭᐅᔾᔪᑏᑦ 
• ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 

o ᑭᓂᖅᑐᑦ ᑭᓂᖅᑐᖃᐅᖅᑐᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᐃᒋᑕᒃᓴᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᑭᓈᓗᐃᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᐃᒃᑕᖅᑯᑏᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᓱᕈᓐᓇᐅᑏᓐ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᐸᒡᕕᓴᐃᕆᓂᖅ ᐳᐃᔨᓂᒃ ᑕᕆᐅᒻᒥᐅᑕᓂᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
o ᓇᐃᓕᒋᐊᖓᔪᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 

• ᐅᒥᐊᒻᒧᑦ ᐊᐅᓚᑦᑎᓃᑦ 
• ᓄᓈᕋᒧᓐᓂᒻᒧᑦ ᐊᐅᓚᓃᑦ 

o ᓄᓈᖅᑐᐃᓐ ᐅᓗᕆᐊᓇᖏᑦᑕᐃᓕᒪᔾᔪᑎᖏᑦ 
o ᐊᑐᖅᓯᒪᔭᑦ ᖃᓪᓗᓈᓄᑦ ᐃᑦᑕᓐᓂᓴᖃᕝᕖᓪᓗ – ᓄᓈᓐᓂᒻᒧᑦ ᐊᐅᓚᑦᑎᓃᑦ 

• ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓃᑦ - ᐅᒥᐊᒻᒧᑦ ᐊᐅᓚᑦᑎᓃᑦ 

CWS Project Description 
ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑦ 

ᐊᕐᕌᒍᓄᑦ 22 ᐅᖓᑖᓄᑦ, ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑦ® ᓯᕗᓕᐅᕆᖃᑕᐅᓯᒪᕗᑦ ᐅᑭᐅᖅᑕᖅᑐᖏᑕ ᓄᓇᔾᔪᐊᑉ ᐊᐅᓪᓛᑎᑦᑎᓂᒻᒧᑦ 
ᐅᒥᐊᔾᔪᐊᒃᑯᑦ. ᐊᔾᔨᒌᖏᑦᑐᓂᒃ ᓴᓇᓯᒪᔪᓂᒃ ᐅᒥᐊᔾᔪᐊᖃᕋᒥᒃ ᐊᐅᓪᓛᖅᑎᑦᑎᓕᒪᔪᓂᓪᓗ ᓯᕗᓕᐅᖅᑎᓂᒃ, ᐳᓚᕋᑎᓂᒃ ᐊᐅᓪᓛᕈᔾᔨᓲᑦ 
ᐊᔾᔨᖃᓐᖏᑦᑐᓂᒃ ᐃᓯᕈᓐᓇᓐᓂᒻᒥᒃ ᐅᖓᓯᓛᖑᖃᑕᐅᔪᓄᑦ ᓄᓇᔾᔪᐊᒻᒥ: ᐅᑭᐅᖅᑕᖅᑐᐊ ᐊᒻᒪᓗ ᓄᓇᔾᔪᐊᑉ ᐊᑖᓂ ᐋᓐᑕᐅᑎᑲᒥᑦ. 
 
ᑯᐊᒃᑯᑦ ᐅᒥᐊᔾᔪᐊᒃᑯᑦ ᐊᐅᓪᓛᕈᑎᖏᑦ ᓄᓇᕘᑉ ᐃᓗᐊᒍᑦ ᐊᖅᑯᓵᓐᓂᐊᖅᑐᑦ ᕿᒥᕐᕈᔭᐅᑦᑕᓪᓗᓂ ᑲᓇᑕᐅᑉ ᐅᑭᐅᖅᑕᖅᑐᐊ 
ᐱᐅᓛᖑᓂᐊᒍᑦ. ᐃᑭᒪᓪᓗᑎᒃ ᐊᖏᓗᐊᓐᖏᑦᑐᓂᒃ, ᓯᑯᓯᐅᕈᓐᓇᖅᑐᓂᒃ ᐅᒥᐊᔾᔪᐊᓂᒃ, ᑖᒃᑯᐊ ᐊᐅᓪᓛᑎᑦᑎᓃᑦ ᑕᑯᑎᑦᑎᓲᑦ ᐳᓚᕋᑎᓂᒃ 
ᓄᓇᐅᑉ ᑲᔾᔮᓐᓇᓐᓂᑐᐃᓐᓇᕆᓐᖏᑕᖏᓂᒃ, ᑭᓯᐊᓂᑦᑕᐅᖅ ᐊᑐᖅᓯᒪᓂᐅᔪᑦ ᐅᓂᒃᑳᕆᔭᐅᓪᓗᑎᒃ ᐱᖁᓯᐅᔪᓪᓗ ᐅᓪᓗᒥᒧᑦ ᓇᐸᔪᑦ ᓱᓕ.  
 
ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑦ ᐃᓚᒋᔭᐅᔪᖅ ᑲᑐᔾᔨᖃᑎᒌᓄᑦ ᐅᑭᐅᖅᑕᖅᑐᒥ ᐊᐅᓪᓛᖅᑎᑦᑎᔪᑦ ᐅᒥᐊᔾᔪᐊᒃᑯᑦ (AECO) 
http://www.aeco.no ᐊᒻᒪᓗ ᓄᓇᔾᔪᐊᒻᒥ ᑲᑐᔾᔨᖃᑎᒋᑦ ᓄᓇᔾᔪᐊᑉ ᐊᑖᓂ ᐋᓐᑕᐅᑎᑲᒥ ᐊᐅᓪᓛᖅᑎᑦᑎᔩᑦ ᐅᓂᐊᔾᔪᐊᒃᑯᑦ 
(IAATO) http://www.iaato.org . ᑕᒪᐃᓐᓂᒃ ᑎᒥᐅᔫᑉ ᐊᑐᕆᐊᓕᓐᓂᒃ ᐱᓯᒪᔪᑦ ᓯᓚᑕᐅᔾᔨᔭᕆᐊᖃᓐᖏᑦᑐᓂᒃ ᐊᒻᒪᓗ 
ᐊᔭᐅᖅᑐᐃᓐᓗᑎᒃ ᐅᓗᕆᐊᓇᓐᖏᑦᑐᒃᑯᑦ ᐊᒻᒪᓗ ᐊᕙᑎᐅᔪᒃᑯᑦ, ᐃᓅᖃᑎᒌᓐᓂᒃᑯᑦ ᐊᒻᒪᓗ ᑮᓇᐅᔭᓕᐅᕋᓱᐊᓐᓂᒻᒧᑦ 
ᑲᒪᑦᑎᐊᕋᓱᐊᓐᓂᒻᒥᒃ ᑲᔪᓰᓐᓇᕈᓐᓇᖅᑐᒥᓪᓗ ᐳᓚᕋᑦᑐᓕᕆᓂᒻᒥᒃ.  
 
ᖃᓂᒪᖃᖅᑕᐃᓕᒪᓂᖅ ᐅᓗᕆᐊᓇᖅᑕᐃᓕᒪᓂᓪᓗ 

ᖄᒃᑲᓐᓂᐊᒍᑦ ᓯᑯᓯᐅᕈᓐᓇᓐᓂᖏᑕ ᐅᒥᐊᔾᔪᐊᕗᑦ, ᐊᐅᓪᓛᓕᒪᔪᓂᒃ ᑲᐱᑕᖃᐅᓐᓂᕗᑦ, ᐊᐅᓪᓛᑎᑦᑎᔨᓂᒃ ᐅᒥᐊᔾᔪᐊᒻᒥᓪᓗ ᑲᒪᔨᓂᒃ, 

ᑯᐊᒃᑯᑦ ᐅᓗᕆᐊᓇᖅᑕᐃᓕᒪᑎᑦᑎᓂᒻᒧᑦ ᒪᓕᓲᖏᓐᓄᑦ, ᐱᓕᒻᒪᔅᓴᐅᑎᖏᒍᑦ ᐱᓕᕆᔾᔪᑎᒋᔭᖏᓄᓪᓗ ᐊᑐᐊᒐᖏᓄᑦ ᐊᑑᑎᖃᓛᖑᕗᑦ 

ᐃᓚᖓᒍᓪᓗ ᒪᓕᒃᑕᐅᓕᖃᑦᑕᖅᑐᑦ ᐊᓯᖏᓐᓄᑦ ᐊᐅᓪᓛᖅᑎᑦᑎᔨᓄᑦ:   

• ᑯᐊᒃᑯᑦ ᐊᐅᓪᓛᖅᑎᑦᑎᔪᑐᐊᖑᔪᑦ ᐅᒥᐊᔾᔪᐊᒃᑯᑦ ᑐᓐᓂᕆᔭᐅᓯᒪᔪᑦ ᐳᕆᑎᔅᑯᑦ ᒪᓕᖁ;ᔭᖏᓐᓄᑦ ᐃᓕᓴᖅᓯᔾᔪᑎᒥᒃ BS 8848, ᓯᓚᑎᑦᑎᓐᓂ 

ᐃᓚᓯᕆᔭᐅᓪᓗᑕ ᐅᐱᒋᔭᐅᓪᑎᐊᖅᖢᑎᓪᓗ ᑯᐊᒃᑯᑦ ᖃᓂᒪᖃᖅᑕᐃᓕᒪᓂᖅ ᐅᓗᕆᐊᓇᖅᑕᐃᓕᒪᓂᓪᓗ ᐊᐅᓚᑦᑎᔾᔪᑎᖏᓐᓄᑦ 

• ᐊᑖᒍᑦ ᑖᔅᓱᒪᐅᑉ BS 8848 ᑯᐊᒃᑯᑦ ᐅᓗᕆᐊᓇᖅᑕᐃᓕᒪᓂᒻᒧᑦ ᐊᐅᓚᑎᔾᔪᑎᖓ ᐊᑐᓃᖓᔪᒃᑯᑦ ᐊᕐᕌᒍᑕᒫᖅ ᖃᐅᔨᓴᖅᑕᐅᓲᖅ  

• ᐅᒥᐊᔾᔪᐊᖃᓲᓂᒃ ᖁᑦᑎᓛᖑᖃᑕᐅᔪᒥᒃ ᐃᖅᑲᓇᐃᔭᖅᑎᖃᖅᑐᒍᑦ ᐳᓚᕋᑏᑦ ᐃᑲᒪᔪᑦ ᐅᓄᓐᓂᖏᓐᓄᑦ ᑎᑭᐅᒪᔪᖅ ᐅᒻᒪᓇ 1:8.5 

ᐅᒥᐊᔾᔪᐊᖁᑎᑦᑎᓐᓄᑦ ᑕᕆᐅᒻᒥ ᓇᕈᓇᒃᑎ. 

• ᐅᒥᐊᔾᔪᐊᖁᑎᕗᑦ ᒪᒃᕉᓐᓂᒃ ᓗᒃᑖᖃᓲᑦ, ᐊᑕᐅᓯᖅ ᐃᖅᑲᓇᐃᔭᖅᑎᑕᐅᓪᓗᓂ ᑯᐊᒃᑯᓐᓄᑦ ᓄᓇᔾᔪᐊᒻᒥ, ᐃᓄᖃᓐᖏᑦᑐᒥ ᐊᒻᒪᓗ 

ᐊᐅᓛᖅᑎᑕᐅᓯᒪᔪᓂᒃ ᐃᓅᓕᐊᖃᓇᓱᓕᒪᓂᖏᓄᑦ  

• ᐊᐅᓪᓛᖅᑐᓕᕆᔨᕗᑦ ᐃᖅᑲᓇᐃᔭᖅᑎᑦ ᑕᒪᐃᓐᓂᒃ ᐸᐃᑉᐹᖃᖅᑐᐃᓐᓇᐅᕗᑦ ᐅᒻᒧᓪᓗᐊᕿᔪᒧᑦ ᐊᓯᖏᓄᓪᓗ ᐃᓅᓕᐊᖃᓐᓂᒻᒧᑦ 

ᐊᔪᓐᖏᑕᐅᔭᕆᐊᓕᓐᓂᒃ  

• ᐊᐅᓪᓛᖅᑐᓕᕆᔨᕗᑦ ᐃᖅᑲᓇᐃᔭᖅᑎᑦ ᖃᖐᓯᒪᒋᕗᑦ ᑖᒃᑯᐊ IAATO-ᑯᑦ ᐃᖅᑲᓇᐃᔭᖅᑎᓄᑦ ᐊᐅᓪᓚᓲᓄᑦ ᖃᐅᔨᓴᕈᑖᓂᒃ 

ᐊᒻᒪᓘᓐᓃᑦ AECO-ᑯᑦ ᖃᐅᔨᓴᕈᑖᓂᒃ ᐃᓚᐅᖃᑕᐅᓯᒪᓪᓗᑎᓪᓗ ᑯᐊᒃᑯᑦ ᑲᒻᐸᓂᐊᑕ ᐱᓕᒻᒪᔅᓴᐅᑎᖏᓂᒃ ᐸᐃᑉᐹᖅᑖᕈᑎᓪᓗ 

ᓇᓪᓕᖅᑕᐅᔭᕆᐊᖃᓲᑦ - ᑕᒪᒻᒥᒃ ᐃᖅᑲᓇᐃᔭᖅᑎᕗᑦ ᐊᓂᒍᐃᓯᒪᔭᕆᐊᓖᑦ ᐊᑐᖅᓯᒪᓂᑯᓂᒃ ᐃᓱᒪᓕᐅᕆᔾᔪᑎᓄᓪᓗ ᐃᓕᓴᕈᑎᓂᒃ 

ᐱᔾᔪᑎᖃᖅᑐᑦ ᐳᓪᓚᓄᑦ ᐅᒥᐊᒧᑦ ᐊᐅᓚᑦᑎᓂᒻᒥᒃ, ᐅᒥᐊᖅᑐᓐᓂᒻᒥᒃ ᓇᓄᖃᖅᑐᒥ, ᐅᖄᓚᐅᑎᓂᒃ VHF ᐊᑐᕈᓐᓇᓐᓂᖏᓄᑦ, 

ᐊᖁᓐᓂᒻᒧᑦ ᐊᒻᒪᓗ ᖁᑭᕆᐊᕈᓐᓇᓐᓂᒻᒧᑦ ᖁᑭᐅᑎᒋᔭᐅᔪᓂᒃ ᑲᒪᒋᔭᖃᓐᓂᒥᒻᓗ.  

• ᑯᐊᒃᑯᑦ ᓈᒪᔪᒥᒃ ᐱᓂᓪᓗᒍᑎᓄᑦ ᐊᐅᓚᑦᑎᔾᔪᑖ ᐸᓐᓇᐅᑎᖓᑦ ᖃᐅᔨᓴᖅᑕᐅᖏᓐᓇᓲᖅ ᐱᐅᓂᖓᓄᑦ.  

• ᐃᓅᓕᐊᖃᐅᑎᕗᑦ ᐅᒥᐊᖅ ᑖᓐᓇᓗ ᐳᓪᓚᓕᒃ ᐊᓐᓇᐅᕝᕕᒃᓴᖅ ᐃᑭᒪᔪᓄᑦ ᐅᖓᑕᐅᔾᔨᓯᒪᔪᖅ ᑎᒥᖓᑕ SOLAS 

ᐊᑐᖅᑲᑦᑕᖁᔭᖏᓐᓂᒃ ᖄᖏᖅᓯᒪᓗᐊᒧᑦ ᐱᑕᖃᐃᓐᓇᐅᔭᕋᓱᑦᑐᒍᑦ ᐃᓄᒋᐊᓐᓂᖏᑕ ᐅᒥᐊᔾᔪᐊᒦᑦᑐᑦ ᖄᖏᖅᓯᒪᓪᓗᒍ 25 ᐳᓴᓐᑎᒧᑦ.   

• ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑦ ᐃᓅᓕᐊᖃᐅᑎᓂᒃ ᐅᒥᐊᓐᓂᒃ ᐱᖃᓐᖏᑦᑐᑦ ᖁᓕᖃᓐᖏᑦᑐᓂᒃ.  

• ᖃᖐᓯᒪᒻᒥᔭᕗᑦ SOLAS ᐊᑐᖁᓯᒪᔭᖏᑦ ᑯᐊᒃᑯᑦ ᐊᑐᐊᒐᖓᑦ ᑕᒪᒻᒥᑦᑎᐊᖅ ᐃᑭᒪᔪᑦ ᐅᑭᐅᖅᑕᖅᑑᑉ ᐃᒪᖓᓄᑦ ᓴᓇᓯᒪᔪᒥᒃ 

ᐃᓅᓕᐊᖃᐅᑎᖃᕆᕗᒍᑦ ᐊᑐᖅᑕᐅᓲᓂᒃ 
 

ᑲᔪᓯᔪᓐᓇᓐᓂᖓ – ᐊᕙᑎᒨᖓᔪᑦ 

ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑦ ᐊᒃᓱᕈᓪᓚᕆᒃᖢᑎᒃ ᐊᑐᕋᓱᓪᓚᕆᑦᑐᑦ ᐊᕙᑎᒥᒃ ᓱᕋᐃᖏᓪᓗᑎᒃ ᐳᓚᕋᑦᑐᓕᕆᓂᒻᒥᒃ. 

• ᓯᕗᓪᓕᖅᐹᖑᓚᐅᖅᑐᒍᑦ ᐊᐅᓪᓛᖅᑎᑦᑎᔨᓂᒃ ᐊᔾᔨᖃᓐᖏᑐᓂᒃ ᑲᐅᐸᓐᖓᓱᕐᕌᖏᑐᖅ® ᐅᒥᐊᔾᔪᐊᒃᑯᑦ ᐃᖏᕐᕋᔪᓄᑦ 

ᐅᒥᐊᔾᔪᐊᑦᑎᓐᓂᑦ ᑕᕆᐅᑉ ᕿᓪᓚᔪᑭᐊᖓ  

• ᑯᐊᒃᑯᑦ ᖃᖓᑕᓲᒃᑰᓐᓂᖏᑦ ᑕᕝᕘᓇ ᐋᓐᑕᐅᑎᒃ ᓱᒃᑲᔪᒃᑯᑦ ᖃᖓᑕᓂᖅ-ᐅᒥᐊᔾᔪᐊᒃᑰᓐᓂᖅ ᓄᖑᓴᐃᓂᖏᑦ ᑲᐅᐸᓐᒥᒃ 

ᑭᖑᕝᕕᐅᑎᖃᖅᑎᑕᐅᕗᑦ ᐃᑲᔪᐃᓂᖃᓐᓂᐊᒍᑦ ᓴᐳᒻᒥᔭᐅᓂᖏᒍᑦ 38,000 ᑭᑉᐸᕆᖓᔪᑦ ᕼᐊᒃᑎᐊᓂᒃ ᓇᐹᖅᑐᖃᕝᕕᒃ ᑕᐃᑲᓂ  

 



 
ᑯᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 2014 ᐊᐅᓪᓛᑎᑦᑎᓂᖏᑦ 

ᑲᓇᑕᐅᑉ ᐆᒪᔪᓕᕆᔨᖏᓄᑦ ᐅᓂᒃᑳᖏᑦ ᐱᓕᕆᔪᒪᔭᖏᓂᒃ  
CW 

CWS Project Description 

ᒪᒐᓖᓐᔅ ᓄᓇᖓᒍᑦ ᓯᓕᐅᑉ ᓄᓇᖁᑖᓂ.  

• ᑕᒪᐃᓐᓂᒃ ᑯᐊᒃᑯᑦ ᐱᓕᕆᔨᖏᑕ ᖃᖓᑕᓲᒃᑰᓐᓂᖏᑦ ᑕᐃᒫᒃᑕᐅᖅ ᑲᐅᐸᓐᒥᒃ ᑭᖑᕝᕕᐅᑎᖃᕆᕗᑦ  

• ᐅᒥᐊᔾᔪᐊᖁᑎᕗᑦ ᐊᑐᓲᑦ ᑕᕆᐅᒧᑦ ᐅᖅᓱᔅᓴᖓᓂᒃ ᑭᓂᖅᑐᒥᒃ (MGO) – ᓱᕈᔪᖃᕋᓂ ᐃᑯᐊᓚᓲᖅ ᐊᑐᖅᑕᐅᓪᓗᓂ ᐊᐅᓚᑎᓄᑦ 

ᐳᔫᓗᐊᕈᓐᓇᖏᓐᓂᖅᓴᖅ  

• ᑯᐊᒃᑯᑦ ᒪᓕᑦᑎᐊᖅᑐᑦ ᑕᒪᐃᓐᓂᒃ ᓄᓇᔾᔪᐊᒻᒥ ᒪᓕᒐᕋᓛᖑᔪᓂᒃ / ᐊᑐᐊᒐᓂᒃ ᑐᕌᒐᖃᖅᑐᑦ ᑕᕆᐅᒻᒥ ᐃᒋᑦᑎᓂᒻᒧᑦ 

ᐃᒪᐃᓐᓇᒻᒥᑦ ᐊᒃᑕᑯᓂᒃ 

• ᓂᕿᒋᔭᐅᓂᐊᖅᑐᓂᒃ ᓂᕿᓕᐅᓲᖑᔪᒍᑦ ᓄᖑᑉᐸᓪᓕᐊᑎᑦᑎᖏᑦᑐᓂᒃ ᐃᖃᓗᒐᓱᒃᑕᐅᔪᓂᒃ 

• ᐊᑐᓲᖑᕗᒍᑦ ᐊᓐᓄᕌᓄᑦ ᐅᓱᐊᑎᓂᒃ ᐊᕙᑎᒧᑦ ᓱᕈᐃᖃᑦᑕᓐᖏᑦᑐᓂᒃ ᐃᒡᓗᕈᓯᑦᑕᓗ ᓱᓇᒃᑯᑖᖏᓐᓂᒃ  

• ᐃᑭᒪᔪᓕᒫᑦ ᐳᓚᕋᑏᑦ ᑐᓐᓂᕆᓲᕗᑦ ᐊᑐᒃᑲᓐᓂᕋᔅᓴᒥᒃ ᐃᒥᖃᐅᑎᒥᒃ ᓂᐅᖅᓯᕕᔅᓴᖓᓐᓂᒃ  

• ᐅᒥᐊᔾᔪᐊᑦᑎᓐᓂ ᓴᓇᔭᐅᒃᑲᓐᓂᓐᓂᑯᓂᒃ, ᓱᕈᐃᔭᕈᑎᖃᓐᖏᑦᑐᓂᒃ ᐸᐃᑉᐹᓂᒃ ᐊᑐᓲᖑᕗᒍᑦ ᐸᐃᑉᐹᖅᑐᓗᐊᕋᓱᓐᓇᑕᓗ 

• ᐊᑐᕆᕗᒍᑦ ᓴᓇᔭᐅᒃᑲᓐᓂᓐᓂᑯᓂᒃ ᐸᐃᑉᐹᓂᒃ ᓱᕈᐃᔭᕈᑎᖃᓐᖏᑦᑐᒥᒃ ᓴᓇᓕᕌᖓᑦᑕ ᑕᑯᒥᓇᐅᑎᓂᒃ ᐅᖃᓕᒫᒐᓂᒃ  

 

ᑯᐊᒃᑯᑦ ᑭᒡᒐᖅᑐᐃᓪᓗᑎᒃ ᖁᕕᐊᒋᔭᖃᖅᓯᒪᕗᑦ ᐅᑭᐅᖅᑕᖅᑐᖁᑎᖏᓄᑦ ᓄᓇᔾᔪᐊᑉ ᑕᐃᒪᓐᖓᓂᑦ 1991. ᖁᔭᒋᔭᕗᑦ ᑕᒪᐃᓐᓂᒃ 

ᐃᑭᒪᖃᑦᑕᖅᓯᒪᔪᑦ, ᑯᐊᒃᑯᑦ ᐅᒥᐊᔾᔪᐊᒻᒦᑦᑐᓄᑦ ᓂᐅᕕᕋᖅᑎᑦᑎᓂᕗᑦ ᐱᕈᐃᑎᑦᑎᓯᒪᕗᑦ ᑮᓇᐅᔭᓂᒃ $150,000 ᐊᐅᔭᑕᒫᖅ 

ᑐᓐᓂᖅᓴᒐᐅᓲᓄᑦ ᑎᒥᐅᔪᓄᑦ ᐃᑲᔪᐃᔪᓂᒃ ᑲᔪᓯᔪᓐᓇᕈᑎᓄᑦ ᐊᒻᒪᓗ ᒥᐊᓂᕆᔭᐅᓂᖏᑦ ᐅᐸᓲᑦᑕ ᓄᓇᖁᑎᖏᑦ.  

 

ᑲᔪᓯᔪᓐᓇᓐᓂᖓ – ᐱᖅᑯᓯᑦ 
ᑯᐊᒃᑯᑦ ᑎᒍᒥᐊᓪᓚᕆᒃᐳᑦ ᓄᓇᔾᔪᐊᒻᒥ ᐳᓚᕋᑦᑐᓕᕆᓂᒻᒧᑦ ᑐᑭᒧᐊᒍᑎᒋᔭᖏᓐᓂᒃ; “ᐃᒃᐱᒋᔭᖃᓐᓂᖅ ᐃᓅᖃᑎᒌᑦ-ᑮᓇᐅᔭᓕᕈᓯᑦ 

ᓱᓕᑦᑎᐊᓐᓂᕆᔭᖏᓄᑦ ᑐᓐᖓᓴᐃᔪᓄᑦ ᓄᓇᓕᐅᔪᓄᑦ, ᒥᐊᓂᕆᔭᐅᓗᑎᒃ ᐱᕈᐃᓯᒪᔭᖏᑦ ᑲᔪᓰᓐᓇᖅᑐᓪᓗ ᐱᖅᑯᓯᖏᓂᒃ ᐊᑐᖅᓯᒪᔭᖏᑦ 

ᐊᓐᓂᕆᔭᑐᖃᖏᓪᓗ, ᐊᒻᒪᓗ ᐃᑲᔪᐃᓂᖃᓐᓂᒻᒧᑦ ᐱᖁᓯᖃᖃᑎᒌᖏᑦᑐ ᑐᑭᓯᐅᒪᖃᑎᒌᖏᓐᓄᑦ ᐃᑉᐱᒍᓱᓐᓂᖏᓄᓪᓗ. ᑲᔪᓯᑎᑕᐅᓗᑎᒃ 

ᐱᔪᓐᓇᓐᓂᖃᑦᑎᐊᖅᑐᑦ, ᐅᖓᓯᒃᑐᒧᑦ ᐊᕐᕌᒍᒐᓴᓄᑦ ᑮᓇᐅᔭᓕᐅᓐᓂᒻᒧᑦ ᐊᐅᓚᓂᐅᔪᑦ, ᐃᑲᔫᑎᔅᓴᓂᒃ ᓈᒪᔪᓂᒃ ᐊᑐᐃᓐᓇᐅᑎᑦᑎᓗᑕ 

ᐃᓚᐅᓂᖃᖅᑐᓕᒫᓄᑦ ᐃᓚᖃᓪᓗᑎᒃ ᐃᖅᑲᓇᐃᔭᕈᑎᓂᒃ ᓱᕐᕌᖏᑦᑐᓂᒃ ᑮᓇᐅᔭᓕᐅᕋᓱᐊᕈᑎᖏᓂᓪᓗ”.  

 
ᐃᓕᓴᐃᓂᖅ ᐃᑉᐱᒋᔭᖃᑦᑎᐊᓐᓂᓪᓗ ᐱᖅᑯᓯᖃᖅᑏᑦ ᐊᒃᑐᖅᑕᐅᓴᕋᐃᓐᓂᖏᓄᑦ ᐃᑲᔪᐃᓇᓱᓐᓂᒻᒥᓪᓗ ᓄᓇᓕᓐᓂᒃ ᐊᒃᓱᕈᖅᖢᑕ 
ᐅᑉᐱᕆᔭᖃᕝᕕᒋᔭᕗᑦ. ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐃᓚᐅᖃᑕᐅᓪᓚᕆᔅᓯᒪᕗᑦ ᐅᑭᐅᖅᑕᖅᑑᑉ ᐊᕙᑎᒋᔭᖓᓐᓂᒃ 
ᐊᕐᕌᒎᒐᓵᓗᓐᓄᑦ ᐊᒻᒪᓗ ᐅᓪᓗᒥ ᐆᒪᔪᒥᒃ ᐊᖏᔪᒥᓪᓗ ᐊᒃᑐᐃᓂᖃᕈᓐᓇᒻᒪᑕ ᐊᐅᓚᑦᑎᐊᓐᓂᖏᓐᓄᑦ ᐅᓄᖅᑐᐃᑦ ᐆᒪᔪᑦ 
ᐊᐅᓚᓂᖃᕝᕕᒋᔭᖏᒍᑦ. ᐳᓚᕋᑦᑐᓕᕆᓂᖅ ᐊᒃᑐᐃᓪᓚᕆᑦᑐᑦ ᓴᓂᕌᒍᓪᓘᓐᓃᑦ ᐊᒃᑐᐃᓂᖃᑐᑦ ᓄᓇᐅᑉ ᐊᐅᓚᓂᕆᔭᖏᓐᓂᒃ 
ᐃᓱᒪᒋᔭᐅᔭᕆᐊᓖᑦ ᐊᒃᑐᐃᓂᖃᓐᓂᖓᓐᓂᒃ ᐊᕙᑎᑦᑎᓐᓂᒃ. “ᑕᐃᒪᐃᓐᓂᑯᐊᓄᑦ ᐊᑑᑎᖃᓪᓚᕆᒃᐳᖅ, ᐅᖃᐅᓯᖃᓕᕌᖓᑦᑕ ᐅᑭᐅᖅᑕᖅᑑᑉ 
ᐊᕙᑎᖁᑎᒋᔭᖓᓐᓂᒃ, ᑕᒪᒃᑯᐊ ᓄᓇᒦᓐᓂᕆᔭᖏᑦ ᐱᖅᑯᓯᖏᒍᓪᓗ ᐅᑉᐱᕆᔭᖏᑦ ᐃᓱᒪᒋᔭᐅᒋᐊᓖᑦ (ᕋᐱᓐ ᐸᔾᔭ, 1994). 
 

ᑯᐊᒃᑯᑦ ᐊᑐᕆᐊᖃᖅᑎᑕᐅᒋᕗᑦ ᒪᓕᑦᑎᐊᓐᓂᒻᒥᒃ ᐃᓚᒋᔭᐅᓂᖃᕝᕕᑕ ᑎᒥᖓᑕ AECO ᐱᓕᕆᔨᖏᑦ ᐱᖅᑯᓯᖃᖅᑎᓄᑦ ᐊᑐᐊᒐᖏᓐᓂᒃ 
ᐃᓕᖅᑯᓯᑦᑎᐊᖃᓐᓂᒻᒧᓪᓗ ᒪᓕᒐᑦᑎᓐᓂᒃ ᐊᒻᒪᑦᑕᐅᖅ ᐱᔪᓐᓇᐅᑎᖏᒍᑦ ᐊᑐᖁᔭᐅᓯᒪᓲᑦ ᒪᓕᒃᖢᓂᔾᔪᒃ ᑐᓐᓂᕆᔭᐅᓲᑦ ᐱᓕᕆᕝᕕᐊᑕ 
ᐱᖅᑯᓯᓕᕆᕝᕕᒃ ᐃᓕᖅᑯᓯᑐᖃᓄᓪᓗ, ᓄᓇᕘᑉ ᒐᕙᒪᒃᑯᖏᓐᓂᒃ.  
 

ᐱᓕᕆᔭᑦ ᓇᓗᓇᐃᕈᑎᖏᑦ 
 

ᑖᓐᓇ ᑯᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 2014 ᐊᐅᓪᓛᖅᑎᑦᑎᓂᖓ ᐊᐅᓚᓂᖃᓐᓂᐊᖅᑐᖅ ᐅᒥᐊᔾᔪᐊᑦᑎᓐᓄᑦ MV Sea Explorer 
ᐅᓯᔪᓐᓇᖅᑐᖅ 112-ᓂᒃ ᐳᓚᕋᑎᓂᒃ ᐊᖅᐸᓯᓛᓂᒃ ᐃᖅᑲᓇᐃᔭᖅᑎᖃᕈᓐᓇᖅᖢᓂ 13-ᓂᒃ (ᑕᓪᓕᒪᑦ ᑎᖕᒥᐊᓕᕆᔩᑦ ᐊᒻᒪᓘᓐᓃᑦ 
ᑕᕆᐅᒻᒥᐅᑕᓄᑦ ᐆᒪᔪᓕᕆᔩᑦ), ᐃᓚᖃᖅᖢᑎᒃ ᓗᒃᑖᒥᒃ. ᑕᒪᓐᓇ ᐃᖅᑲᓇᐃᔭᖅᑎᑦᑕ ᐅᓄᓐᓂᖏᑦ ᐳᓚᕋᑎᑦᑎᓐᓄᑦ ᐅᓄᓐᓂᖏᓄᑦ 
ᓈᐃᓴᐅᑎᓕᒃ 1:8. ᐅᓄᓐᓂᖅᓴᑦ ᐃᖅᑲᓇᐃᔭᖅᑎᕗᑦ ᐱᓕᕆᓯᒪᔪᑦ ᐅᖓᑖᓄᑦ ᐊᕙᑎᑦ ᐊᕐᕌᒍᑦ, ᐃᓚᖏᑦ ᐅᖓᑖᓄᑦ, ᐱᓕᕆᖃᑦᑕᓐᓂᒻᒥᒃ 
ᑲᓇᑕᐅᑉ ᐅᑭᐅᖅᑕᖅᑐᐊᓂᒃ ᐊᓯᖏᓂᓪᓗ ᐃᒃᐱᓐᓂᖅᓴᕋᐃᑐᓂᒃ ᓂᔾᔪᑎᖃᕝᕕᐅᔪᓂᒃ ᓄᓇᔾᔪᐊᒥ.  
 
ᖄᒃᑲᓐᓂᐊᒍᑦ ᓯᑯᓯᐅᕈᓐᓇᓐᓂᖏᑕ ᐅᒥᐊᔾᔪᐊᖁᑎᑦᑕ, ᐊᐅᓪᓛᖅᑎᑦᑎᓕᒪᔪᓂᒃ ᑳᐱᑕᖃᖅᓂᑦᑕ, ᐊᐅᓪᓛᖅᑎᑦᑎᔨᑦ ᐱᓕᕆᔨᖏᑦ ᐊᒻᒪᓗ 
ᐃᖅᑲᓇᐃᔭᖅᑎᕗᑦ, ᑯᐊᒃᑯᑦ ᐅᓗᕆᐊᓇᖅᑕᐃᓕᒪᓂᒻᒧᑦ ᒪᓕᒐᖏᑦ, ᐱᓕᒻᒪᔅᓴᐅᑎᖏᑦ ᐊᑐᖅᐸᑦᑕᖏᓄᓪᓗ ᐊᑐᕆᐊᓕᖏᑦ 
ᐊᑑᑎᖃᓛᖑᒻᒪᑕ ᐅᓄᖅᑐᐃᖅᓱᖅᖢᑕᓗ ᓴᖅᑭᓯᒪᔭᕗᑦ ᐊᖅᑮᖃᑦᑕᖅᓯᒪᔪᖅ ᒪᓕᒃᑕᐅᔪᒃᓴᑦ ᐃᓂᒋᔭᖏᓐᓂᒃ ᐳᓚᕋᑎᓄᑦ. ᑯᐊᒃᑯᑦ 
ᐊᐅᓪᓛᑎᑦᑎᔨᓂᒃ ᑲᒻᐸᓂᑐᐊᖑᕗᑦ ᑐᓐᓂᕆᔭᐅᓯᒪᔪᑦ ᐳᕆᑎᔅᑯᒃ ᒪᓕᒍᒥᒋᔭᖏᓄᑦ ᐸᐃᑉᐹᖓᓂᒃ BS 8848. 
 



 
ᑯᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 2014 ᐊᐅᓪᓛᑎᑦᑎᓂᖏᑦ 

ᑲᓇᑕᐅᑉ ᐆᒪᔪᓕᕆᔨᖏᓄᑦ ᐅᓂᒃᑳᖏᑦ ᐱᓕᕆᔪᒪᔭᖏᓂᒃ  
CW 

CWS Project Description 
ᑲᒻᐸᓂᑦᑕ ᐃᒻᒥᒃᑯᑦ ᐃᓕᓴᕆᔭᐅᔪᑎᓖᑦ ᐱᓕᒻᒪᔅᓴᐅᑎᕗᑦ ᐊᑐᖅᑕᐅᓲᑦ ᐳᓪᓚᓕᒻᒧᑦ ᐅᒥᐊᖅᑐᓐᓂᒻᒧᑦ, ᓇᕈᓇᓐᓂᒻᒧᑦ ᐅᒥᐊᒃᑯᑦ, 
ᐅᖄᓚᐅᑎᓂᒃ VHF ᐅᖄᓚᓕᒻᒪᔅᓴᐅᑏᑦ, ᓇᓄᖃᖅᑐᒥ ᐊᐅᓪᓛᑎᑦᑎᓂᖅ ᐊᒻᒪᓗ ᑲᒪᒋᔭᖃᓐᓂᒻᒥᒃ ᐱᓕᕆᐊᖃᓐᓂᒻᒥᓪᓗ 
ᑐᖁᑎᔪᓐᓇᖅᑐᓂᒃ (ᖁᑭᐅᑏᑦ) ᐊᒻᒪᓗ ᕿᒫᑎᑦᑎᔾᔪᑏᑦ ᓂᐱᖅᑯᖅᑐᔪᑦ ᐅᓗᕆᐊᓇᑐᓄᑦ ᓂᔾᔪᑎᓄᑦ ᐊᑐᖅᑕᐅᓲᑦ. 
 
ᐳᓚᕋᑏᑦ ᐅᒥᐊᔾᔪᐊᒦᓪᓗᑎᒃ ᑲᔾᔮᓐᓇᓐᓂᐊᓂᒃ ᑕᑯᓇᒃᑎᑕᐅᖃᑦᑕᓐᓂᐊᖅᑐᑦ ᐳᒃᑕᓛᑐᒥᒃ ᐊᔾᔨᓕᐅᕆᔪᓐᓇᓪᓗᑎᒃ. ᐊᑕᐅᓯᖅ 
ᒪᕐᕈᐊᖅᑎᓪᓘᓐᓃᑦ ᖃᐅᑕᒫᖅ ᐳᓚᕋᑏᑦ ᓄᓈᖃᑦᑕᓐᓂᐊᖅᑐᑦ ᐳᓪᓚᓕᒃᑯᑦ ᐅᒥᐊᒃᑯᑦ ᑕᑯᓇᒋᐊᖅᑐᓪᓗᑎᒃ ᓄᓇᖏᓐᓂᒃ 
ᓄᓇᓕᐅᔪᓂᓪᓘᓐᓃᑦ. ᐊᓯᖔᖓᒍᓪᓘᓐᓃᑦ, ᐃᖏᕐᕋᔭᒍᓐᓇᖅᑐᑦ ᐅᒥᐊᒃᑯᑦ ᐊᒻᒪᓘᓐᓃᑦ ᖃᔭᖅᑐᖃᑕᐅᓗᑎᒃ.  
 
ᑕᒪᐃᓐᓂᒃ ᐳᓪᓚᓖᑦ ᐅᒥᐊᕗᑦ ᓈᒪᔪᒥᒃ ᐱᖃᖅᑐᑦ ᑐᐊᕕᓐᓇᖅᑐᓄᑦ/ᐅᓗᕆᐊᓇᖅᑕᐃᓕᒪᓂᒻᒧᑦ ᓇᐅᑦᑎᒪᔪᔅᓴᓂᒃ ᐊᒻᒪᓗ 
ᐃᓚᖃᕆᐊᖃᓲᖑᓪᓗᑎᒃ ᐅᒥᐊᖑᖃᑎᒥᓂᒃ. ᓄᓈᓐᓂᐊᕈᑎᒃ, ᓄᓈᖅᑐᓄᑦ ᓇᐅᑦᑎᒪᔪᔅᓴᒥᒃ ᖃᑦᑕᐅᔭᒻᒥᒃ ᑐᐊᕕᓐᓇᖅᑐᖃᐅᑎᓂᒃ 
ᐃᓗᓕᖃᖅᑐᒥᒃ ᐊᑐᐃᓐᓇᐅᑎᑦᑎᓲᑦ. ᐊᐃᑉᐸᖓ ᐅᒥᐊᖅ ᖁᑭᐅᑦᑎᔭᖅᑎᒥᒃ ᐃᓄᖃᖃᑦᑕᓐᓂᐊᖅᑐ, ᐱᔭᕇᖅᓯᓯᒪᔪᒥᒃ ᖁᑭᐅᓯᕆᓂᒻᒥᒃ 
ᓈᔭᕆᐊᓕᖏᓐᓂᓪᓗ ᐱᓕᒻᒪᔅᓴᐅᑎᒋᔭᖏᓄᑦ. ᐃᖅᑲᓇᐃᔭᖅᑎᓕᒫᑦ, ᐃᓚᒋᓪᓗᓂᔾᔪᒃ ᐊᖁᑎᖏᑦ ᐅᒥᐊᑦᑕ ᐅᖄᓚᐅᑎᖃᖅᑐᐃᓐᓇᑦ 
ᑐᓴᐅᒪᖃᑎᒌᒍᑎᖏᓐᓂᒃ ᐅᒥᐊᔾᔪᐊᒧᓪᓗ ᐅᖄᓚᔾᔪᑎᖓᓐᓂᒃ. ᑭᓯᐊᓂᓕ, ᓇᒥᑐᐃᓐᓇ ᓇᓄᖅᓯᒍᑦᑕ ᓄᓈᖅᑐᖃᕋᔭᓐᖏᑦᑐᖅ.  
 
ᓵᖓᒎᓕᕌᖓᑦᑕ ᑎᖕᒥᐊᑦ ᐃᕙᕝᕕᖏᑕ ᐃᓐᓈᕈᖏᓐᓂᒃ, ᑕᒪᐃᓐᓂᒃ ᐊᖁᑎᐅᔪᑦ ᐅᒥᐊᑦᑎᓐᓂᒃ ᒪᓕᒋᐊᖃᓲᑦ ᑎᒥᖓᑕ AECO 
ᑐᑭᒧᐊᒍᑎᖏᓂᒃ, ᑲᓇᑕᐅᑉ ᐆᒪᔪᓕᕆᔨᖏᑕ ᑐᑭᒧᐊᒍᑎᖏᑦ ᑕᕆᐅᒻᒥᐅᑕᑦ ᑎᖕᒥᐊᖏᑦ ᖁᓐᖑᐊᖅᑕᐅᓂᖏᓄᑦ ᐅᒥᐊᔾᔪᐊᓄᑦ 
ᐳᓚᕋᑦᑐᓕᕆᔨᓄᑦ ᐊᒻᒪᓗ ᑲᓇᑕᐅᑉ ᐆᒪᔪᓕᕆᔨᖏᑕ ᑐᑭᒧᐊᒍᑎᖏᑦ ᑲᓇᑕᒥ ᑎᖕᒥᐊᖃᕝᕖᑦ ᐅᐸᒃᑕᐅᓂᐊᖅᑎᓪᓗᒋᑦ. 
 
ᐸᓐᓇᐅᑎᑦᑕ ᐃᓚᖓ ᐳᓚᕋᑏᑦ ᓄᓈᓐᓂᐊᓕᕌᖓᑕ, ᑎᑎᕋᖅᓯᒪᔪᓂᒃ AECO ᑐᑭᒧᐊᒍᑎᖏᓐᓂᒃ ᓇᔅᓯᐅᑎᓲᖑᔪᒍᑦ ᐊᖏᕐᕋᖏᓄᑦ 
ᐃᑭᒪᓂᐊᖅᑐᑦ ᐊᐅᓪᓚᓐᖏᑎᓪᓗᒋᑦ ᓄᓇᖓᓂᒃ. ᑖᒃᑯᐊ ᕿᒥᕐᕈᔭᐅᒃᑲᓐᓂᓲᑦ ᐅᒥᐊᔾᔪᐊᒃᑯᑦ ᓯᕗᓂᐊᒍᑦ ᓯᕗᓪᓕᖅᐹᑉ ᓄᓈᕈᑎᑦᑕ. 
ᖄᒃᑲᓐᓂᐊᒍᑦ, ᓄᓈᓚᐅᖅᑎᓐᓇᒋᑦ ᐳᓪᓚᒃᑯᓪᓘᓐᓃᑦ ᐅᒥᐊᖅᑐᓐᓂᐊᖅᑎᓪᓗᒋᑦ ᒪᕐᕉᓐᓂᒃ ᐃᖅᑲᐅᒪᔾᔪᑎᓄᑦ ᐅᓂᒃᑳᖃᓲᖑᔪᒍᑦ, 
ᐅᒥᐊᔾᔪᐊᒻᒥ ᐊᒻᒪᓗ ᓄᓈᖅᑎᓪᓗᒋᑦ ᐊᒻᒪᓘᓐᓃᑦ ᐅᒥᐊᖁᑎᑦᑎᓐᓂ ᐅᓂᒃᑳᕆᔭᐅᓪᓗᑎᒃ ᐃᓱᖃᓐᓂᖏᑦ ᐱᓱᕝᕕᔅᓴᐃᑦ ᑐᑭᒧᐊᒍᑎᓪᓗ 
ᐊᑐᖅᑕᐅᔭᕆᐊᓖᑦ ᐅᐸᒍᑎᑎᓪᓗᒋᑦ ᓄᓇᒧᑦ ᓇᓗᓇᐃᖅᓯᒪᔪᒧᑦ (ᓲᓪᓗᓕ, ᓂᐱᑭᓵᓐᓂᖅ ᐃᓐᓈᕈᐃᑦ ᖃᓂᒋᔭᖏᒍᑦ). 
 
ᐳᐃᔨᓂᒃ ᐊᖅᑯᓵᖅᓯᒍᑦᑕ ᐅᒥᐊᔾᔪᐊᒃᑯᑦ ᐅᒥᐊᕋᓛᒃᑯᓪᓘᓐᓃᑦ, ᒪᓕᒃᑕᐅᔭᕆᐊᖃᓲᖑᕗᑦ IAATO ᑕᕆᐅᑉ ᐆᒪᔪᖏᓐᓄᑦ ᖁᓐᖏᐊᕈᑎᓄᑦ 
ᑐᑭᒧᐊᒍᑎᖏᑦ (ᐊᕝᕖᑦ ᓴᖅᐱᓖᓪᓗ, ᓇᑦᑏᑦ ᐊᒻᒪᓗ ᑕᕆᐅᑉ ᑎᖕᒥᐊᖏᑦ) ᐅᒥᐊᔾᔪᐊᑉ ᐳᓪᓚᓕᐅᓪᓗ ᐅᒥᐊᑉ ᐊᐅᓚᓂᖏᓐᓄᑦ. ᑯᐊᒃᑯᑦ 
ᒥᐊᓕᒐᓂ ᑲᒻᐸᓂᐅᕗᖅ ᖃᐅᔨᒪᑦᑎᐊᖅᖢᑎᒍᑦ ᒪᓕᒃᖢᑎᒍᓪᓗ ᒥᐊᓕᒐᒃᑯᑦ ᐳᐃᔨᓄᑦ ᓴᐳᒻᒥᕆᔾᔪᑖ ᐱᖁᔭᖓᓂᒃ. ᖄᒃᑲᓐᓂᐊᒍᑦ, 
ᖃᐅᔨᒪᓪᓗᑎᒍᑦ ᒪᓕᒃᖢᑎᒍᓪᓗ ᑐᑭᒧᐊᒍᑎᐅᒧᖅ, NOAA ᐊᕝᕕᓐᓂᒃ ᖁᓐᖑᐊᓐᓂᖅ ᐊᓯᖏᓂᓪᓗ ᐳᐃᔩᑦ ᖁᓐᖏᐊᖅᑕᐅᓂᔅᓴᖏᓐᓄᑦ 
ᐊᓛᔅᑲᒥᑦ. 

 

ᓇᓗᓇᐃᖅᑕᐅᓂᖏᑦ ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ 

 
ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ ᐃᓗᓕᖃᖅᐳᑦ ᑕᒪᐃᓐᓂᒃ ᑲᒪᒋᔭᐅᓲᓂᒃ ᐅᒥᐊᔾᔪᐊᒃᑯᑦ ᐊᐅᓪᓛᖅᓯᒪᑎᓪᓗᒍ. ᐊᑐᓂᑦ ᐅᒥᐊᔾᔪᐊᑉ 
ᐃᖏᕐᕋᓂᕆᔭᖏᑦ ᑭᒡᓕᖃᖅᑐᒥᒃ ᓇᔪᖅᓯᓲᖑᒻᒪᑕ ᑎᑭᓐᓇᓱᐊᖅᑕᖓᓄᑦ ᐃᖏᕐᕋᔭᑦᑎᓪᓗᒋᑦ, ᑭᓴᖅᓯᒪᑎᓪᓗᒋᑦ ᓇᓗᓇᐃᖅᓯᒪᔪᓂ ᓄᓇᓂᒃ, 
ᐊᒻᒪᑦᑕᐅᖅ ᐊᐅᓚᓕᕌᖓᒥᒃ. ᐳᓚᕋᑎᓄᑦ ᐊᑐᖅᑕᔪᔅᓴᑦ ᓂᕈᐊᖅᑕᐅᓲᖑᕗᑦ ᑲᔾᔮᓐᓇᓛᑦ ᓄᓇᖏᑦ ᐊᖅᑯᓵᕋᓱᒃᖢᒋᑦ ᐊᒻᒪᓗ 
ᐃᓕᓐᓂᐊᕈᑎᒃᓴᑦᑎᐊᕙᑦ ᐃᓱᒪᒋᖃᓯᐅᑎᓪᓗᑎᒍᑦ ᐊᒃᑐᐃᓗᐊᖅᑕᐃᓕᒪᓇᓱᒃᖢᑕ ᐊᕙᑎᕆᔭᖓᓐᓂᒃ.  
ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ ᓯᓚᐃᓐᓇᒻᒧᑦ ᐃᒥᐅᓪᓗ ᐃᓕᖅᑯᓯᖏᓐᓄᑦ ᑕᕆᐅᓪᓗ ᐆᒪᔪᖏᓐᓄᑦ ᐱᕈᖅᑐᖏᓄᓪᓗ, ᑕᒪᒃᑯᓇᓐᖓᑦ 
ᐅᒥᐊᔾᔪᐊᑉ ᐊᐅᓚᓂᕆᔭᖏᒍᑦ ᐃᓚᖃᖅᐳᑦ ᐅᑯᓂᖓ: ᐅᖅᓱᐊᓗᒻᒥᒃ ᑯᕕᓃᑦ; ᐊᒃᑕᖅᑕᐅᕕᒃ, ᐃᓚᖃᖅᖢᓂ ᑭᓈᓗᐃᑦ ᑯᕕᔭᐅᓂᖏᓄᑦ; 
dᑕᕆᐅᒻᒥ ᐱᓂᓪᓗᒍᑏᑦ ᐱᕐᕈᓗᐊᕿᓃᓪᓗ; ᐱᔮᖅᑯᑕᐅᓐᖏᑦᑐᒥᒃ ᐃᓯᓐᓂᕗᑦ ᓴᐳᒻᒥᔭᐅᓯᒪᔪᒧᑦ ᑕᕆᐅᖓᓄᑦ; ᓴᖅᑮᔪᓄᑦ ᓯᓚᐃᓐᓇᒻᒧᑦ 
ᓱᕈᐃᔪᑦ; ᐃᒃᑕᖅᑯᑏᑦ ᐃᒥᖏᑦ; ᐊᒻᒪᓗ ᓯᑯᓯᐅᓃᑦ. ᐱᑕᖃᑐᐃᓐᓇᕆᐊᖃᒻᒥᔪᖅ ᐊᒃᑐᐃᓂᐅᔪᓂᒃ ᐃᖅᑲᒻᒥᐅᑕᓄᑦ ᑭᓴᕋᓱᓕᕌᖓᑦ 
ᐅᒥᐊᔾᔪᐊᖁᑎᕗᑦ. 

CWS Project Description 
ᐅᖅᓱᐊᓗᒻᒥᒃ ᑯᕕᓃᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᑕᐃᒪᓕ ᐅᖅᓱᐊᓗᒻᒥᒃ ᑯᕕᓃᑦ ᓂᕈᐅᓇᓐᖏᓛᖑᑎᓪᓗᒋᑦ ᐱᕐᕈᓗᐊᕿᓂᐅᔪᓂᒃ ᐅᒥᐊᔾᔪᐊᒦᑦᑐᓄᑦ, ᓴᖅᑭᓐᓂᕆᔭᖏᑦ ᒥᑭᓛᖑᑎᑕᔅᓴᑦ 
ᐊᑐᑦᑎᐊᕈᑦᑕ ᐃᓕᖅᑯᓯᐅᓲᓂᒃ ᐅᖅᓴᔅᓴᐃᓂᒻᒧᑦ. ᐅᒥᐊᔾᔪᐊᑦ ᐊᐅᓪᓛᓚᐅᖅᑎᓐᓇᒋᑦ ᐅᖅᓴᒃᑕᐅᖃᑦᑕᓪᓗᑎᒃ ᐱᒋᐊᕝᕕᖏᓐᓂᒃ. ᑲᓇᑕᐅᑉ 
ᐅᑭᐅᖅᑕᖅᑐᐊᓂ ᐅᖅᓴᒃᓴᐃᖃᑦᑕᔮᖏᑦᑐᒍᑦ ᑭᓯᐊᓂᓕ ᐳᓪᓚᖁᑎᑦᑕ ᐅᒥᐊᕋᓛᖏᑕ ᐊᐅᓚᑎᖏᑕ ᐅᖅᓱᖃᐅᑎᖏᓐᓂᒃ. 
ᑕᐃᒪᐃᒃᑲᓗᐊᖅᑎᓪᓗᒍ, ᓴᖅᑭᑐᐃᓐᓇᕆᐊᓖᑦ ᐅᖅᓱᐊᓗᕋᔭᑦ ᓱᕈᐃᓃᑦ ᓴᖅᑭᓲᑦ ᓱᕋᒃᑐᖃᖅᑎᓪᓗᒍ ᐅᖅᓴᒃᓴᐅᑎᒋᔭᑦᑎᓐᓂᒃ, 
ᐱᔮᖅᑯᑕᐅᓂᖏᑦᑐᒃᑯᑦ ᑯᕕᒐᓛᓐᓂᒃᑯᑦ, ᐃᒻᒥᖅᑕᖏᑕ ᐅᒥᐊᑉ ᓱᕈᔪᖏᓐᓄᑦ ᐊᒻᒪᓗ ᐊᒃᑕᖅᑕᐅᔪᓄᑦ. ᐱᔾᔪᐊᖑᓂᖓ ᐊᒃᑐᐃᓂᐊᑕ 
ᐅᖅᓱᐊᓘᑉ ᒪᓕᓲᖑᕗᖅ ᖃᓄᐃᑦᑑᓂᖓᓄᑦ ᐊᒃᑎᒋᓂᐊᓄᓪᓗ ᑯᕕᔭᐅᔫᑉ ᐅᖅᓱᐊᓘᑉ. ᖃᖓᓕᒫᖅ ᐅᖅᓱᐊᓗᒻᒥᒃ ᑯᕕᔪᖃᔾᔮᓐᖏᑦᑐᖅ 
ᐅᒥᐊᔾᔪᐊᖅ ᐃᖏᕐᕋᑎᓪᓗᒍ. ᑕᒪᐃᓐᓂᒃ ᐅᒥᐊᔾᔪᐊᕗᑦ ᓴᓗᒻᒪᖅᓴᐅᑎᖃᓲᑦ ᐅᖅᓱᐊᓗᕋᔭᓐᓄᑦ ᒪᓕᒃᖢᒍ SOPEP (ᐅᒥᐊᔾᔪᐊᒻᒥ ᑭᓂᖅᑐᒧᑦ 
ᓱᕈᐃᓇᓐᓂᖏᓄᑦ ᑐᐊᕕᓐᓇᐅᑎ ᐸᓐᓇᐅᑎᖓ) ᓇᓗᓇᐃᖅᑕᐅᓯᒪᔪᖅ ᒪᓕᒐᕋᓛᖏᒍᑦ MARPOL 73/78. 
 
ᐊᒃᑕᖅᑕᐅᕕᒃ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐃᒋᑕᐅᔪᒃᓴᑦ, ᐱᖃᓯᐅᑎᓪᓗᑎᒃ ᓱᕈᐃᑦ ᐃᒋᑕᒃᓴᑦ, ᑭᓈᓗᐃᑦ ᑯᕕᔭᔅᓴᖏᑦ ᐊᒻᒪᓗ ᐊᑐᕇᖅᓯᒪᔪᑦ ᐊᐅᓚᐅᑎᐅᑉ ᑭᓂᖅᑐᖏᑦ ᓴᖅᑭᓲᑦ 
ᐅᒥᐊᔾᔪᐊᖅ ᐃᖏᕐᕋᔭᑦᑎᓪᓗᒍ ᑲᓇᑕᐅᑉ ᐅᑭᐅᖅᑕᖅᑐᐊᓂ. ᒪᓕᑦᑎᐊᓐᓂᕗᑦ ᓄᓇᔾᔪᐊᒻᒥ ᒪᓕᖁᔭᐅᔪᓂᒃ ᓴᖅᑮᓲᖅ ᐊᒃᑕᖅᑕᐅᔪᔅᓴᐃᑦ 
ᑐᖅᑯᖅᑕᐅᓯᒪᓂᖏᑦ ᐃᒋᑦᑕᔭᕆᐊᖃᖅᑎᑦᑎᓲᖑᖏᒻᒪᑕ. ᑯᐊᒃᑯᑦ ᐱᔪᓐᓇᓐᓂᓕᒫᒥᓂᒃ ᐊᑐᕋᒐᓱᓲᑦ ᓱᕈᔪᓕᒫᑦ ᐊᒃᑕᑯᐃᓪᓘᓐᓃᑦ ᐅᒥᐊᒃᑯᑦ 
ᓴᖅᑭᑎᖅᑐᑦ, ᑕᒪᐃᓐᓄᓪᓗ ᑲᒪᒋᔭᑦᑎᒍᑦ, ᐳᓪᓚᓕᒃᑯᑦ ᖃᔭᖅᑐᖅᑐᓄᓪᓘᓐᓃᑦ ᑲᑎᑕᐅᖃᑦᑕᓐᓂᐊᖅᑐᑦ ᐅᒥᐊᔾᔪᐊᒧᑦ 
ᐃᒋᑕᐅᑦᑎᐊᕈᓐᓇᓛᖁᓪᓗᒋᑦ.  
 
ᑕᕆᐅᒻᒥ ᐱᓂᓪᓗᒍᑏᑦ ᐱᕐᕈᓗᐊᕿᓃᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᓂᕆᐅᓇᓐᖏᑦᑑᒐᓗᐊᖅ ᑭᓯᐊᓂ ᑕᕆᐅᒻᒥ ᑐᓗᖅᑐᖃᓐᓂᕈᓂ ᐱᕐᕈᓗᐊᕿᓂᒃᑯᓪᓘᓐᓃᑦ ᑯᕕᔪᖃᕈᓂ ᐊᒃᑕᖅᑕᐅᔪᒃᓴᓂᓪᓘᓐᓃᑦ ᑲᓇᑕᐅᑉ 
ᐅᑭᐅᖅᑕᖅᑐᐊᓄᑦ ᐱᑕᖃᑐᐃᓐᓇᕆᐊᖃᓐᓂᐊᓄᑦ. ᐊᒃᑐᐃᓂᖏᑦ ᐊᕙᑎᑦᑎᓐᓄᑦ ᐃᓚᖃᕋᔭᖅᐳᖅ ᐅᖅᓱᐊᓗᒻᒥᒃ ᑯᕕᓂᖏᑦ 
ᐱᔮᖅᑯᑕᐅᓐᖏᑦᑐᒥᒃ ᐊᒻᒪᓗ ᐊᒃᑕᖅᑕᐅᔪᔅᓴᓂᒃ ᑲᑕᒐᖅᑐᖃᓐᓂᖏᓄᑦ. ᐅᒥᐊᔾᔪᐊᕗᑦ ᐅᓯᖃᑦᑕᒻᒪᑕ ᐅᖅᓱᐊᓗᔅᓴᒥᓂᒃ ᑕᕆᐅᖅᓯᐅᑎᒥᒃ 
(MGO) ᑐᖅᑯᖅᓯᒪᓪᓗᒍ ᐱᑕᖃᖃᓯᐅᑎᒋᓪᓗᓂ ᒥᑭᓐᓂᖅᓴᓂᒃ ᒍᕇᓯᓂᒃ, ᑭᓂᖅᑐᓂᒃ, ᐊᒻᒪᓗ ᐅᖅᓱᐊᓗᓪᓚᕆᒻᒥᒃ. 
 
ᓯᓚᐃᓐᓇᒻᒧᑦ ᓱᕈᐃᔪᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐳᔫᕝᕕᖓᒍᑦ ᐊᓂᐊᔪᑦ ᐅᒥᐊᔾᔪᐊᒻᒥ ᓯᓚᐃᓐᓇᒻᒧᑦ ᒥᑭᑦᑐᒻᒪᕆᐅᕗᖅ ᓴᖅᑮᔾᔮᓇᓂᓗ ᓴᖅᑭᔮᖅᑐᒥᒃ ᓴᓂᕌᒍᓪᓘᓐᓃᑦ ᐊᒃᑐᐃᓂᐅᔪᒥᒃ. 
ᑕᐃᒪᓕ ᐃᒐᓯᐅᑎᒥᒃ ᐅᖅᓱᐊᓗᖃᓐᓂᖓᓄᑦ ᐅᒥᐊᔾᔪᐊᖅ ᓂᕆᐅᒋᔭᐅᔪᓂᒃ ᓴᖅᑮᓂᐊᖅᑑᒐᓗᐊᖅ ᐳᔪᓪᓗᓐᓂᒃ ᐅᖅᓱᐊᓗᒻᒦᓐᖔᖅᑐᑦ, 
ᐆᓇᖅᓯᓂᒻᒥᒃ ᐊᒻᒪᓗ ᐊᒥᐊᒃᑯᔪᓄᑦ ᐅᖅᓱᐊᓕᒻᒦᓲᓂᒃ. ᑖᒃᑯᐊ ᐊᓂᐊᖃᑦᑕᓲᑦ ᒪᓕᒻᒪᑕ ᖃᓄᐃᑦᑑᓂᖏᓐᓄᑦ ᐊᑐᖅᑕᐅᔪᑦ ᐅᖅᓱᐊᓗᖏᑦ 
ᐊᒃᑎᕆᓂᖏᓄᓪᓗ, ᑕᒪᒃᑯᐊᓗ ᐃᑯᐊᓪᓚᐅᑎᑦᑕ ᐳᔪᕆᔭᖏᑦ ᐃᑯᐊᓪᓚᒍᓐᓇᖅᑐᑦ ᐃᑭᑕᐅᑎᓪᓗᒋᑦ.  
 
ᓯᑯᓯᐅᓃᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐅᒥᐊᔾᔪᐊᕗᑦ ᐃᓛᓐᓂᑯᑦ ᓯᑯᓯᐅᕆᐊᖃᓲᖑᔪᑦ. ᑐᕙᒻᒥᒃ ᓇᐅᒃᑯᑐᐃᓐᓇᖅ ᓯᑯᓯᐅᖃᑦᑕᔾᔮᖏᑦᑐᒍᑦ ᐃᓚᐃᓐᓇᖓᓗ ᐃᖏᕐᕋᔪᖅ ᓯᑯᖓ 
ᓱᕋᓇᒃᑕᐅᓲᖑᓪᓗᑎᒃ. ᑕᒪᐃᓕ ᐊᒃᑐᖅᑕᐅᔪᓐᓇᒻᒪᑦ ᐊᐅᓪᓛᓐᓂᕆᔭᑦᑕ ᐅᓪᓗᖁᑎᖏᑦ, ᑕᒪᓐᓇ “ᓯᑯᓯᐅᓐᓂᖅ” ᐅᒥᐊᔾᔪᐊᑦᑎᓐᓄᑦ 
ᖃᓄᐃᑦᑑᓂᖏᓐᓄᑦ, ᐃᓕᖅᑯᓯᖏᓐᓄᑦ ᐆᒪᔪᖁᑎᖏᓐᓄᓪᓗ ᐊᒃᑐᐃᓂᖓ ᒥᑭᑦᑑᕗᖅ. ᓯᑯᖓ ᓱᕋᑦᑎᓕᕇᖅᑎᓪᓗᒍ ᑎᑭᓲᖑᒐᑦᑕ ᐊᐅᔭᒃᑯᑦ 
ᓯᑯ ᐊᐅᓪᓚᕆᓕᖅᑎᓪᓗᒍ.  
 
ᐊᒃᑐᐃᓃᑦ ᓂᔾᔪᑎᓄᑦ ᐱᕈᖅᑐᓄᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐊᒃᑐᐃᓃᑦ ᐳᐃᔨᓄᑦ ᓴᖅᑭᑦᑐᓐᓇᒻᒪᑕ ᓇᔪᖅᑕᖏᑦ ᐸᒡᕕᓵᕆᔭᐅᑎᓪᓗᒋᑦ ᐅᒥᐊᔾᔪᐊᑉ ᑭᓴᖅᓯᒪᓂᐊᓄᑦ, ᐸᐅᕋᐅᔭᖏᑕ ᑲᐃᕙᓐᓂᖓᓄ 
ᒪᓕᖏᓄᓪᓗ, ᓱᕈᓐᓇᐅᑏᑦ ᐅᒥᐊᔾᔪᐊᒻᒥ ᑯᕕᑎᑕᐅᔪᑦ ᐱᔮᕆᔭᐅᓇᑎᒃ ᐊᒻᒪᓗ ᐊᓂᐊᔪᑦ ᐳᔪᖃᕝᕕᐊᑕ ᐊᐅᓚᐅᑎᖏᑕ ᐊᒻᓗᒪ 
ᐱᑕᖃᒐᔪᓐᖏᑦᑑᒐᓗᐊᖅ ᑐᓗᖅᓯᓐᓂᕈᑦᑕ ᓱᓇᑐᐃᓐᓇᒻᒥᒃ.  ᐊᖅᑯᓵᖅᑕᓐᓂᕗᑦ ᓯᑯᓯᐅᓐᓂᕗᓪᓗ ᐅᒥᐊᔾᔪᐊᒃᑯᑦ ᐊᒃᑐᐃᔪᓐᓇᕆᕗᖅ 
ᐱᐅᓐᖏᑦᑐᒥᒃ ᐊᒡᕕᐊᕈᑎᐅᔪᓐᓇᖅᖢᓂ ᐳᐃᔨᖏᓐᓄᑦ ᑕᕆᐅᑉ. 
ᐊᒃᑐᐃᓃᑦ ᐃᖅᑲᒻᒥᐅᑕᓄᑦ ᐱᕈᖅᑐᓄᑦ ᐆᒪᔪᖏᓄᓪᓗ ᓴᖅᑭᑦᑐᓐᓇᕆᕗᑦ ᑭᓴᓐᓂᑦᑎᓐᓄᑦ ᐅᒥᐊᔾᔪᐊᒥᒃ. ᐅᓪᓗᒥᒧᑦ ᑕᒪᒃᑯᐊ ᐃᖅᑲᒻᒥᐅᑦ 
ᖃᐅᔨᓴᖅᑕᐅᓪᓚᕆᔅᓯᒪᓐᖏᒻᒪᑕ ᑲᓇᑕᐅᑉ ᐅᑭᐅᖅᑕᖅᑐᐊᓂ ᖃᓄᑎᒋ ᐳᓚᕋᑎᓄᑦ ᐊᒃᑎᒋᓂᐊᓂᓪᓗ ᐊᒃᑐᐃᓂᖃᓐᓂᖏᑦ  

CWS Project Description 
ᐳᓚᕋᑐᓕᕆᔨᐅᔪᓄᑦ. ᑭᓴᖃᑦᑕᔾᔮᓐᖏᑦᑐᒍᑦ ᑕᕆᐅᖏᓂᒃ ᓇᓗᓇᐃᖅᑕᐅᓯᒪᔪᓄᑦ ᐃᖅᑲᒻᒥᐅᑕᖃᓪᓚᕆᓐᓂᖏᑕ ᓂᕿᒋᔭᐅᔪᓂᒃ 
ᓇᔪᕝᕕᐅᓪᓚᕆᑦᑐᓄᓪᓘᓐᓃᑦ ᐃᖅᑲᒻᒥᐅᑕᓄᑦ.   
 
ᐅᒥᐊᒻᒧᑦ ᐊᐅᓚᑦᑎᓃᑦ 
ᑖᒃᑯᐊ ᐊᐅᓚᓂᕆᔭᕗᑦ ᐃᓚᖃᖅᑐᑦ ᐳᓪᓚᓕᓐᓂᒃ ᐅᒥᐊᖁᑎᑦᑎᓐᓂᒃ ᖃᔭᖅᑑᑎᓂᓪᓘᓐᓃᑦ ᓇᕈᓇᐅᑎᓄᑦ ᐊᒻᒪᓗ ᐳᓚᕋᑏᑦ 
ᓄᓈᖅᑎᑕᐅᑎᓪᓗᒋᑦ ᕿᑭᖅᑕᐅᔪᓂᒃ ᐊᓯᖏᓂᓪᓗ ᓄᓇᕕᓂᐅᔪᓂᒃ. ᓅᑦᑕᕝᕕᐅᔪᔅᓴᐃᑦ ᓄᓇᖏᑦ ᓇᓗᓇᐃᖅᓯᒪᔪᑦ, ᓴᖅᑮᓂᕗᑦ 
ᐳᓚᕋᓐᓂᐅᔪᒥᒃ ᑲᔾᔮᓐᓇᖅᑐᓄᑦ ᐃᓕᓐᓂᐊᕈᑎᑦᑎᐊᕙᓄᓪᓗ ᒪᑐᐃᖓᔪᓕᓐᓂᒃ ᐊᒃᑐᐃᓗᐊᖅᑕᐃᓕᒪᓪᓗᑕ ᐊᕙᑎᑦᑎᓂᒃ. ᐊᑐᓂᑦ 
ᐅᒥᐊᕋᓛᒧᑦ ᐊᐅᓚᑦᑎᓃᑦ ᐃᓱᖃᖅᐳᑦ ᓇᔪᖅᐸᓐᓂᖏᓐᓄᑦ ᐃᓚᖏᓄᑦ ᓄᓇᓄᑦ ᓄᓈᕆᐊᖅᑐᖅᑎᓪᓗᒋᑦ, ᓄᓇᒦᑎᓪᓗᒋᑦ, ᐊᒻᒪᓗ 
ᐊᐅᓪᓛᓕᖅᑎᓪᓗᒋᑦ ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ ᐳᓪᓚᓄᑦ ᐅᒥᐊᓐᓄᑦ ᐃᓚᖃᖅᐳᑦ ᐅᑯᓂᖓ: ᐅᖅᓱᐊᓗᒻᒥᒃ ᑯᕕᓃᑦ; ᐊᒃᑕᖅᑕᐅᕕᒃ; 
ᑕᕆᐅᒻᒥ ᐱᓂᓪᓗᒍᑏᑦ ᐱᕐᕈᓗᐊᕿᓃᓪᓗ; ᑕᒪᒻᒥᒃ ᐅᒥᐊᒻᒧᑦ ᐊᐅᓚᑦᑎᓃᑦ ᓴᖅᑮᔪᓐᓇᕆᕗᑦ ᓱᕐᕋᐃᓂᒻᒥᒃ ᓯᒡᔭᖅᒐᐸᓯᐅᑉ ᐆᒪᔪᖏᓐᓂᒃ 
ᐱᕈᖅᑐᖏᓐᓂᓪᓗ.  
 
ᐅᖅᓱᐊᓗᒻᒥᒃ ᑯᕕᓃᑦ - ᐅᒥᐊᒻᒧᑦ ᐊᐅᓚᑦᑎᓃᑦ 
ᐳᓪᓚᓄᑦ ᐅᒥᐊᓐᓄᑦ ᓇᕈᓇᓐᓂᖅ ᐱᑕᖃᖅᑎᑦᑎᒋᕗᑦ ᓴᖅᑮᔪᓐᓇᓐᓂᒥᒃ ᒥᑭᑦᑐᓂᒃ ᐅᖅᓱᐊᓗᒻᒥᒃ ᑯᕕᓂᒻᒥᒃ ᐊᒃᑐᐃᔪᓐᓇᖅᑐᑦ ᓯᑯᓂᒃ 
ᐃᖏᕐᕋᔪᓂᒃ ᓄᓇᓕᓐᓂᓪᓘᓐᓃᑦ.  ᐅᖅᓱᐊᓗᒻᒥᒃ ᑯᕕᓃᑦ ᓴᖅᑭᓲᑦ ᐅᖅᓱᐊᓗᖃᐅᑏᑦ ᓱᕋᒃᑯᑎᒃ ᐳᓯᒃᑯᑎᓪᓘᓐᓃᑦ ᐅᒥᐊᑦ, 
ᐱᔮᖅᑯᑕᐅᓐᖏᑦᑐᒥᒃ ᑯᕕᓃᑦ, ᐅᖅᓱᖃᐅᑎᕗᓪᓗ ᐅᖅᓴᕝᕕᐅᓲᑦ ᓱᕋᒃᑯᑎᒃ. ᐃᒻᒥᖅᓱᖅᑕᐅᓂᖏᑦ ᐅᖅᓱᖃᕝᕕᖏᑦ ᐱᓕᕆᔭᐅᓲᑦ 
ᐅᓗᕆᐊᓴᓐᖏᑦᑐᒥᒃ ᑲᒪᕝᕕᐅᔪᒥᒃ ᐅᒥᐊᔾᔪᐊᒻᒥ. ᐊᑐᓂ ᐳᓪᓚᓄᑦ ᐅᒥᐊᕗᑦ ᓇᐅᑦᑎᐅᒪᔭᖃᓲᑦ ᐅᖅᓱᐊᓗᒻᒥ ᐃᓗᐊᒍᑦ. ᐅᓄᓛᑦ, ᒪᕐᕉᒃ 
ᐃᓕᓴᕆᔭᐅᓯᒪᔪᑦ ᐅᖅᓱᖃᐅᑏᑦ, ᐃᔾᔪᓪᓗᑎᒃ ᐊᐅᒃᑕᔫᑦ, 20 ᓖᑕᒥᒃ ᐃᒪᖃᓲᑦ ᐅᓯᔭᐅᖃᑦᑕᕆᕗᑦ. ᐅᖅᓱᐊᓗᐃᑦ ᑯᕕᔭᐅᔪᓐᓇᖏᑦᑐᑦ 
ᐅᒥᐊᕋᓛᒥᒃ ᐃᖏᕐᕋᔭᒃᑎᓪᓗᒋᑦ. ᒪᓕᒃᖢᒍ ᐃᓱᖃᓐᓂᖏᑕ, MARPOL-ᐊᑐᖁᔭᖏᓐᓂᒃ ᐅᖅᓱᐊᓗᔅᓴᒥᒃ ᐱᓯᒪᓂᑦᑎᓐᓄᑦ, ᒪᓕᑦᑎᐊᓐᓂᕗᑦ 
ᐊᑐᖁᔭᐅᔪᓄᑦ ᐊᐅᓚᑦᑎᓂᒻᒧᑦ ᒪᓕᒐᕋᓛᖏᓂᒃ, ᐊᒻᒪᓗ ᐊᓄᕆᒧᑦ ᒪᓕᒻᒧᑦ ᓯᐊᒻᒪᒃᑕᐅᓲᖑᓂᖓᓄᑦ ᐊᒃᑐᐃᓂᐅᔪᑦ ᒥᑭᑦᑑᓪᓗᐊᖅᑐᑦ 
ᐊᑯᓐᓂᖅᓱᑐᐃᓐᓇᓪᓗᑎᓪᓘᓐᓃᑦ.  
 
ᐊᒃᑕᖅᑕᐅᕕᒃ - ᐅᒥᐊᒻᒧᑦ ᐊᐅᓚᑦᑎᓃᑦ 
ᑕᒪᐃᓐᓂᒃ ᓱᕈᐃᑦ ᐊᒃᑕᖅᑕᐅᔪᓪᓗ ᓴᖅᑭᑦᑐᑦ ᐅᒥᐊᕋᓛᒃᑯᑦ ᐱᓕᕆᓂᑦᑎᓐᓄᑦ ᐅᒥᐊᔾᔪᐊᒧᑦ ᐅᑎᖅᑎᑕᐅᓲᑦ ᐃᑭᑕᐅᓂᐊᓪᓗᑎᒃ ᒪᓕᒃᖢᒍ 
ᑖᓐᓇ ᐊᑐᖁᔭᐅᓯᒪᔪᖅ MARPOL. ᐊᐅᓚᐅᑎᒧᑦ ᓂᒡᓕᓴᕈᑏᑦ ᐃᒥᖏᑦ ᐅᒥᐊᑦᑕ ᐊᐅᓚᑎᖏᓐᓂᒃ ᑕᕆᐅᒻᒧᑦ ᑯᕕᓲᖅ. ᑕᒪᓐᓇ 
ᓂᒡᓕᓴᐅᑎᐅᔪᖅ ᐊᐅᓚᐅᑎᒧᑦ ᒥᑭᑦᑐᒥᒃ ᓴᖅᑮᓲᖅ ᐅᖅᓱᐊᓘᑉ ᕿᒻᒪᒃᑯᖏᓐᓂᒃ, ᓯᐅᒻᒪᒃᑎᑕᐅᓲᑦ ᐊᓄᕆᒧᑦ ᒪᓕᒻᒧᓪᓗ, ᐊᒻᒪᓗ ᐊᖏᔪᒥᒃ 
ᐊᒃᑐᐃᓂᖃᕋᓱᒋᔭᐅᓇᑎᒃ ᐊᕙᑎᑦᑎᓐᓄᑦ. ᐊᑑᑎᖃᓛᖅ ᐅᓇ ᐅᔾᔨᕆᔭᐅᓂᖓ ᓄᓇᔾᔪᐊᒥ ᐅᔾᔨᖅᓴᐃᓕᓐᓂᖏᑕ ᐅᖅᑰᓯᓕᓐᓂᐊᓄᑦ 
ᖃᓪᓗᓈᓪᓗ ᓴᖅᑭᑎᖅᑕᖏᓄᑦ ᓱᕈᓐᓇᐅᑎᖏᓐᓂᒃ, ᑲᒻᐸᓂᐅᔪᑦ ᓴᓇᓲᑦ ᐅᒥᐊᑦ ᐊᐅᓚᐅᑎᖏᓐᓂᒃ, ᐊᖏᔪᓂᒃ ᐱᒋᐊᖅᓯᒪᒻᒪᑕ 
ᓴᓇᖃᑦᑕᓕᖅᖢᑎᒃ ᐊᐅᓚᐅᑎᓂᒃ ᐅᖅᓱᖅᑐᓗᐊᓐᖏᑦᑐᓂᒃ ᓱᕈᐃᓗᐊᓐᖏᑦᑐᓂᓪᓗ.  
 
ᑕᕆᐅᒻᒥ ᐱᓂᓪᓗᒍᑏᑦ ᐱᕐᕈᓗᐊᕿᓃᓪᓗ - ᐅᒥᐊᒻᒧᑦ ᐊᐅᓚᑦᑎᓃᑦ 
ᓴᖅᑭᒐᔪᓐᖏᑦᑑᒐᓗᐊᖅ ᑭᓯᐊᓂ ᑕᕆᐅᒻᒥ ᑐᓗᖅᑐᖃᓐᓂᕈᓂ ᐱᔮᖅᑯᑕᐅᓐᖏᑦᑐᒥᒃ ᑯᕕᔪᖃᕈᓂ ᐅᖅᓱᐊᓗᒻᒥᒃ ᓱᕈᖁᑎᓂᓪᓗ ᑲᓇᑕᐅᑉ 
ᐅᑭᐅᖅᑕᖅᑐᐊᓂ ᓴᖅᑭᓚᐅᓲᖑᒻᒪᑦ. ᐊᒃᑐᐃᓂᕆᔭᖏᑦ ᐊᕙᑎᑦᑎᓐᓄᑦ ᐃᓚᖃᕋᔭᖅᐳᖅ ᑯᕕᔪᖃᓐᓂᐊᓄᑦ ᐅᖅᓱᐊᓗᒻᒥᒃ 
ᑭᓂᖅᑐᕆᔭᖓᓂᓪᓗ ᐊᐅᓚᐅᑏᑦ, ᐃᒋᑕᐅᔪᔅᓴᓪᓗ ᑲᑕᒐᓐᓂᕈᑎᒃ. ᒪᓕᒃᖢᒍ ᑖᓐᓇ ᐊᑐᖁᔭᐅᓯᒪᔪᖅ MARPOL. ᐊᐅᓚᐅᑎᒧᑦ ᓂᒡᓕᓴᕈᑏᑦ 
ᐃᒥᖏᑦ ᐅᒥᐊᑦᑕ ᐊᐅᓚᑎᖏᓐᓂᒃ ᑕᕆᐅᒻᒧᑦ ᑯᕕᓲᖅ.  

CWS Project Description 
ᐸᒡᕕᓴᒃᑕᐅᓂᖏᑦ ᓂᔾᔪᑎᑦ ᐱᕈᖅᑐᓪᓗ - ᐅᒥᐊᒻᒧᑦ ᐊᐅᓚᑦᑎᓃᑦ 
ᐅᒥᐊᒻᒧᑦ ᐊᐅᓚᑦᑎᓃᑦ ᓴᖅᑮᔪᓐᓇᕆᕗᑦ ᐊᒃᑐᐃᓂᒻᒥᒃ ᓯᒡᔭᖅᐸᓰᑦᑑᑉ ᐆᒪᔪᖏᓐᓂᒃ ᐱᕈᖅᑐᖏᓐᓂᓪᓗ. ᐊᒃᑐᐃᓃᑦ ᐳᐃᔨᓄᑦ ᓴᖅᑭᓲᑦ 
ᓇᔪᖅᑕᖏᑦ ᐸᒡᕕᓴᒃᑕᐅᑎᓪᓗᒋᑦ ᐅᒥᐊᖅ ᓇᔪᖅᓯᓂᐊᓄᑦ, ᓂᐱᖓᓄᑦ ᐊᐅᓚᑏᑦ ᐳᓚᕋᑎᑦ ᐱᔨᑦᑎᖅᑕᐅᓂᖏᓄᑦ, ᐃᒪᖓ 
ᐊᐅᓚᔾᔭᒃᑕᐅᓂᖓᓄᑦ ᐊᐅᓚᐅᑎᐊᓄᑦ, ᓱᕈᓐᓇᐅᑏᑦ ᐊᐅᓚᐅᑎᐅᑉ ᐊᓂᐊᔭᖏᑦ ᐳᔪᖓᓄᓪᓗ, ᓴᖅᑭᒐᔪᓐᖏᑦᑑᒐᓗᐊᖅ, ᑐᓗᖅᓯᓐᓂᖅ 
ᐳᐃᔨᒥᒃ ᐅᒥᐊᒻᒧᑦ. ᑲᒪᑦᑎᐊᓐᖏᓪᓗᑎᒃ ᐃᖏᕐᕋᒍᑎᒃ ᓱᒃᑲᓴᓗᐊᕈᑎᓪᓗ ᐱᐅᓐᖏᑦᑐᒥᒃ ᐊᒃᑐᐃᔪᓐᓇᒻᒪᑦ ᐳᐃᔨᓂᒃ ᑕᕆᐅᓪᓗ 
ᑎᖕᒥᐊᖏᓐᓂᒃ ᐃᒪᒻᒦᑦᑐᑦ, ᐆᑦᑑᔪᑦ ᓯᑯᒥ ᐊᒻᒪᓘᓐᓃᑦ ᓯᒡᔭᖅᐸᓯᐅᑉ ᑕᕆᐅᖓᓃᑦᑐᑦ. ᑕᒪᒃᑯᐊ ᐱᔮᖅᑯᑕᐅᓐᖏᑦᑐᑦ ᐊᒃᑐᐃᓃᑦ ᐆᒪᔪᓂᒃ 
ᓱᕋᐃᔪᓐᓇᖅᐳᑦ ᑕᕆᐅᓪᓗ ᐃᖅᑲᖏᓐᓂᒃ ᓯᒡᔭᕆᔭᖓᓂᓪᓗ.  
 
ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᓄᓈᓐᓃᑦ ᓯᒡᔭᒥᓪᓗ ᐊᐅᓚᓂᕆᔭᕗᑦ ᓴᖅᑭᖃᑦᑕᒻᒪᑕ ᐅᒥᐊᕋᓛᒃᑯᑦ ᓇᕈᓇᓕᕌᖓᑕ. ᐊᒃᑐᐃᓂᖃᕈᓐᓇᕆᕗᖅ ᐱᕈᖅᑐᖏᓄᑦ 
ᓂᔾᔪᑎᖏᓄᓪᓗ, ᐊᑐᖅᑐᑐᖃᐃᑦ ᐃᒡᓗᕕᓃᑦ, ᓄᓇᐅᑉ ᐅᔭᕋᖏᑦ ᐊᓯᖏᓪᓗ ᐃᓕᖅᑯᓯᖏᓂᒃ, ᖃᐅᔨᓴᖅᑎᓄᑦ ᖃᐅᔨᓴᐃᓂᓐᓂᒃ. 
ᓱᕋᐃᔪᓐᓇᕆᕗᑦ ᐅᒥᐊᑦ ᑐᓚᒃᑕᖅᑎᓪᓗᒋᑦ, ᐊᒻᒪᓗ ᐳᓚᕋᑏᑦ ᐱᓱᑲᑕᓐᓂᖏᓐᓄᑦ ᐃᒡᓗᕕᓂᖅᑎᒍᑦ ᓄᓇᒃᑯᓪᓗ ᐊᒻᒪᓗ ᓄᓇᐅᑉ 
ᐱᕈᖅᑐᖏᓐᓂᒃ ᓂᔾᔪᑎᓪᓗ ᑲᑎᓐᖓᕕᒋᓲᖏᑦ.  ᓇᔪᖅᑐᑐᖃᐅᓐᖏᑦᑐᑦ ᐆᒪᔪᑦ ᖃᓂᒻᒪᓰᓪᓗ ᑕᑯᔅᓴᕈᑐᐃᓐᓇᕆᐊᓖᑦ ᑲᓇᑕᐅᑉ 
ᐅᑭᐅᖅᑕᖅᑐᐊᑕ ᐊᕙᑖᓄᑦ, ᐊᒻᒪᓘᓐᓃᑦ ᐃᑭᒪᓗᑎᒃ ᐊᑯᓐᓂᐊᒍᑦ ᓇᔪᖅᑕᖓᑕ ᓄᑖᒧᑦ; ᓴᐳᒻᒥᔭᐅᓯᒪᔪᑦ ᓄᓇᐃᑦ ᐃᓯᖅᑕᐅᓗᑎᒃ 
ᓂᕆᐅᒋᔭᐅᓐᖏᑦᑐᒥᒃ; ᐊᒻᒪᓗ ᐃᓅᓕᐊᖃᓐᓂᒻᒧᑦ ᐱᓕᕆᓃᑦ ᐊᒃᑐᐃᔪᓐᓇᖅᖢᑎᒃ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐊᕙᑎᐊᓄᑦ.  
 
ᐊᒃᑐᐃᓃᑦ ᓂᔾᔪᑎᓄᑦ ᐱᕈᖅᑐᓄᓪᓗs - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᓄᓈᓐᓃᑦ, ᓯᒡᔭᒥᓪᓗ ᐊᐅᓚᓂᕆᔭᕗᑦ ᐳᓚᕋᑎᓪᓗ ᐱᓕᕆᓂᖏᑦ ᓴᖅᑮᔪᓐᓇᕆᕗᑦ ᐊᒃᑐᐃᓂᐅᔪᓂᒃ ᑎᖕᒥᐊᓂᒃ ᐃᕙᔪᓄᑦ, ᓇᑦᑏᑦ 
ᓇᔪᖅᑕᖏᓄᑦ, ᐊᓯᖏᓄᑦ ᐆᒪᔪᓄᑦ ᐱᕈᖅᑐᓄᓪᓗ, ᐱᖃᓯᐅᑎᔪᑦ ᐱᑕᖃᒐᔪᓐᖏᑦᑐᑦ ᓄᖑᓕᖅᑐᓪᓗ ᐆᒪᔪᖁᑎᖏᑦ. ᓴᖅᑭᔮᖅᑐᑦ ᐊᒃᑐᐃᓃᑦ 
ᓱᕋᐃᔪᓐᓇᖅᐳᑦ ᓇᔪᖅᑕᐅᔪᒥᒃ, ᐊᒃᑐᐃᔪᓐᓇᖅᖢᑎᒃ ᐃᕙᔪᓂᒃ ᑎᖕᒥᐊᓂᒃ, ᓇᑦᑎᓐᓂᒃ ᐊᓯᖏᓂᓪᓗ ᓂᔾᔪᑎᓂᒃ ᓇᔪᖅᑐᑦ ᐅᐸᒃᑕᐅᔪᒥᒃ. 
ᐳᓚᕋᑏᑦ ᓱᕋᐃᔪᓐᓇᕆᕗᑦ ᓄᓇᒥᒃ ᐊᒃᑐᐃᓂᓪᓗᓪᓗᑎᓪᓗ, ᓲᓪᓗ ᐱᑭᐅᑦ ᑐᖕᒪᖅᑕᐅᓗᑎᒃ ᐱᕈᖅᑐᓪᓗ ᑐᓪᓕᓈᓄᑦ ᑐᖁᓴᖅᑕᐅᓂᖏᑦ. 
ᓂᐱᖃᓐᓂᖏᑕ ᐳᓪᓚᓄᑦ ᐅᒥᐊᓐᓄᑦ ᐳᓚᕋᑎᓄᓪᓗ ᓯᒡᔭᒥᑦ ᓇᔪᖅᑐᓂᒃ ᐸᒡᕕᓴᐃᔪᓐᓇᕆᕗᑦ. ᐊᒃᑐᐃᓃᑦ ᐃᓚᓖᑦ ᓂᖃᐅᓂᖏᓄᑦ 
ᒪᓂᒃᑕᖅᑕᐅᓂᖏᓄᑦ ᐱᐊᕋᖏᓪᓗ ᓂᕆᔭᐅᓂᖏᓄᑦ ᐱᓗᐊᖅᑐᒥᒃ ᐊᖓᔪᖅᑳᖏᑦ ᕿᒫᑎᑕᐅᒍᑎᒃ.  
 
ᐊᒃᑐᐃᓃᑦ ᐊᓯᖏᓄᑦ ᓄᓇᐅᑉ ᐃᓕᖅᑯᓯᖏᓄᑦ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᐊᓯᖏᑦ ᓴᖅᑭᑐᐃᓐᓇᕆᐊᓖᑦ ᐃᓚᖃᖅᐳᑦ ᐊᒃᑐᐃᓂᐅᔪᓂᒃ ᓄᓇᐅᑉ ᓱᓇᒃᑯᑖᖏᓐᓄᑦ, ᐅᔭᕋᖏᑕ ᐃᓕᖅᑯᓯᖏᓐᓄᑦ, ᐃᒪᒻᒥᐅᑕᑦ ᐊᒻᒪᓗ 
ᐃᓕᖅᑯᓯᖅᓱᖅᑐᑦ ᐊᕙᑎᒋᔭᐅᔪᒥᑦ. ᐳᓚᕋᑦᑐᓕᕆᓃᑦ ᓴᖅᑮᔪᓐᓇᕆᕗᑦ ᓱᕋᐃᓂᒻᒥᒃ ᐊᑐᖅᓯᒪᔪᑐᖃᓂᒃ ᐃᒡᓗᕕᓂᓐᓂᒃ ᐱᖁᑎᑐᖃᓐᓂᓪᓗ 
ᐊᒃᑐᖅᑕᐅᑲᑕᓐᓂᖏᓄᑦ, ᐊᓂᓐᓂᒻᒧᑦ ᒪᓴᒍᓐᓇᓐᓂᐊᓄᑦ, ᐃᓚᓐᖓᖅᑕᐅᓂᖏᓄᑦ ᑎᒍᓯᔪᖃᓐᓂᖓᓄᓪᓗ. ᐅᐸᒃᑕᐅᒐᔪᑦᑐᑦ ᓄᓇᐃᑦ 
ᑐᓪᓕᓈᖃᓕᓲᖑᒻᒪᑕ ᐃᓚᖓ ᓄᓇᖓᑕ ᐃᔾᔪᖓ ᓱᕋᒃᑎᖅᖢᒍ, ᓄᓇᖓ ᒪᓕᒃᖢᓂᐅᒃ. ᐊᒃᑐᖅᑕᐅᓂᖏᑦ ᐱᖁᑎᓄᑦ ᐃᓄᓐᓄᓪᓘᓐᓃᑦ 
ᐱᓱᒃᑐᓄᑦ, ᐊᒡᕕᐊᕈᑎᔪᓐᓇᖅᐳᖅ ᓱᕋᐃᓗᓂᓗ ᐃᓕᖅᑯᓯᑐᖃᐅᔪᓂᒃ ᓄᓇᐅᑉ ᐊᐅᓚᓂᐊᒍᑦ. ᐊᒃᑕᑯᑦ ᓱᕈᕈᔪᐃᓪᓗ ᓴᖅᑭᑕᐅᔪᑦ 
ᓄᓈᖅᓯᒪᑎᓪᓗᒋᑦ ᐅᒥᐊᔾᔪᐊᒧᑦ ᐅᑎᖅᑎᑕᐅᖃᑦᑕᓐᓂᐊᖅᑐᑦ ᐃᒋᑕᐅᔪᓐᓇᖁᓪᓗᒋᑦ ᒪᓕᓪᓗᒋᑦ ᐊᑐᖁᔭᐅᔪᑦ MARPOL. ᖃᐅᔨᓴᖅᑎᒃᑯᑦ 
ᖃᐅᔨᓴᒐᖏᑦ, ᐊᑐᖅᓯᒪᔪᑐᖃᒃᑯᑦ ᐱᖅᑯᓯᖃᖃᑎᒌᓪᓗ ᐊᓐᓂᕆᔭᖏᑦ ᓄᓇᐃᑦ ᐸᒡᕕᑕᐅᔪᓐᓇᖅᐳᑦ ᐊᒡᕕᐊᕈᑎᖃᖅᑎᑕᐅᓗᑎᓪᓗ 
ᐳᓚᕋᑎᓄᑦ ᐱᓕᕆᓂᐅᔪᓄᑦ.  
 
ᓴᖅᑭᓐᓂᖏᑦ ᓇᔪᖅᑐᑐᖃᐅᓐᖏᑦᑐᑦ ᐆᒪᔪᑦ ᖃᓂᒻᒪᓰᓪᓗ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᐳᓚᕋᑏᑦ ᓴᖅᑭᑲᓪᓚᓐᓂᖏᓐᑦᓄ ᒪᓕᒃᖢᒋ ᓄᓈᓐᓂᕆᔭᖏᑦ ᐅᒥᐊᔾᔪᐊᒥᑦ ᓴᖅᑮᔪᓐᓇᕆᕗᖅ ᐱᔮᖅᑯᑕᐅᓐᖏᑦᑐᒥᒃ ᐃᓯᖅᑎᑦᑎᓂᒻᒥᒃ 
ᓇᔪᖅᑐᑐᖃᐅᓐᖏᑦᑐᓂᒃ ᐆᒪᔪᓂᒃ. ᑕᒪᒃᑯᐊ ᓴᖅᑭᑎᑕᐅᔪᑦ ᓇᔪᖅᑐᑐᖃᐅᓐᖏᑦᑐᑦ, ᐃᔾᔪᐃᑦ ᐆᒪᔪᕋᓛᓪᓘᓐᓃᑦ ᑕᑯᔅᓴᐅᓐᖏᑦᑐᑦ 
ᐊᖏᔪᒻᒪᕆᒻᒥᒃ ᐊᒃᑐᐃᔪᓐᓇᖅᐳᑦ ᓇᔪᖅᐸᒃᑐᓂᒃ ᐆᒪᔪᕆᔭᖏᓐᓂᒃ.  

CWS Project Description 
ᐃᓅᓕᐊᖃᓐᓂᒻᒧᑦ ᐱᓕᕆᓃᑦ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᐅᓗᕆᐊᓇᖅᑕᐃᓕᒪᓂᖅ ᐊᒃᑐᐊᓪᓚᕆᒃᑭᕗᖅ ᑕᒪᑐᒧᖓ ᐊᕙᑎᒧᑦ ᓱᕋᐃᓂᒻᒥᒃ, ᐱᓗᐊᖅᑐᒥᒃ ᐱᑕᖃᕆᐊᖃᕈᓂ ᐊᖏᔪᒥᒃ 
ᐃᓅᓕᐊᖃᕋᓱᓐᓂᒻᒥᒃ ᐳᓚᕋᑎᓂᒃ ᑐᐊᕕᓐᓇᖅᑐᒃᑯᑦ. ᐃᓚᖃᑐᐃᓐᓇᕆᐊᓕᒃ ᐃᓅᓕᐊᖃᓐᓂᒻᒧᑦ ᐱᓕᕆᓂᓐᓂᒃ ᖃᓂᒃᓴᖅᑐᓂᒃ 
ᐆᒪᔪᖃᕝᕕᓄᑦ ᑎᖕᒥᐊᓘᓐᓃᑦ ᐃᕙᕝᕕᖏᓐᓄᑦ. ᐸᒡᕕᓴᐃᑐᐃᓐᓇᕆᐊᖃᕆᓪᓗᑎᒃ ᐅᖅᑯᐃᓇᓱᒃᑕᐅᑎᓪᓗᒋᑦ ᐃᓅᓕᐊᕆᔭᐅᑎᓪᓗᒋᓪᓗ 
ᐳᓚᕋᑏᑦ ᑎᑭᑕᐅᓇᓱᔅᓲᔭᕆᐊᖃᑐᐃᓐᓇᕆᓪᓗᑎᒃ ᐅᖓᓯᒃᑐᒦᒃᑯᑎᒃ. ᐊᓇᓪᓗᐃᑦ ᐃᑎᕈᐃᓪᓗ ᓱᕈᐃᔪᓐᓇᕆᕗᑦ ᐊᑐᖅᓯᒪᔪᕕᓃᓪᓗ 
ᐊᓐᓇᐅᒪᔾᔪᑏᑦ ᐊᑐᖅᑕᐅᓲᑦ.  
 
ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓃᑦ - ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓃᑦ ᐊᒃᑐᐃᓂᐅᕗᑦ ᑲᑎᓕᒫᖅᖢᒋᑦ ᐊᑐᖅᓯᒪᔪᕕᓃᑦ, ᐅᓪᓗᒥ ᐊᑐᖅᑕᐅᔪᑦ ᐊᒻᒪ ᓂᕆᐅᒋᔭᐅᔪᑦ ᓯᕗᓂᒻᒥᑦ 
ᐱᓕᕆᓂᐅᒐᔭᖅᑐᑦ. ᑕᒪᒃᑯᐅ ᐱᓕᕆᓂᐅᔪᑦ ᑲᔪᓯᓲᑦ ᐅᓗᒐᓴᒃᑎᒍᑦ ᐊᖏᓕᕇᒃᑐᑎᒍᓪᓗ. ᐅᑎᖅᑕᓐᓂᖏᑕ ᐅᒥᐊᔾᔪᐊᒻᒥ ᐳᓚᕋᑏᑦ, 
ᐃᒪᖃᖅᖢᑎᒃ ᐊᓯᖏᓐᓂᒃ ᐃᓄᓐᓄᑦ ᐊᑐᖅᑕᐅᓲᓂᒃ, ᑕᑯᔅᓴᕈᐃᔪᓐᓇᖅᐳᑦ ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓂᒻᒥᒃ ᓄᓇᖁᑖᓄᑦ, ᐆᒪᔪᖏᓄᑦ, 
ᐱᕈᖅᑐᖏᓐᓄᑦ, ᐊᑐᖅᓯᒪᔪᑐᖃᑦ ᐱᖁᑎᕕᓂᓐᓄᑦ, ᖃᐅᔨᖅᑎᔾᔪᐊᑦ ᐱᓕᕆᐊᖏᓐᓄᑦ ᐃᑲᔪᖅᓱᐃᔾᔪᑎᓄᓪᓗ ᐳᓚᕋᑎᓄᑦ ᐅᐸᒃᑕᐅᓲᓂᒃ. 
ᐃᓕᖅᑯᓯᖏᑦ ᐱᔾᔪᐊᖑᓂᖏᓪᓗ ᐊᒃᑐᐃᓃᑦ ᐊᔾᔨᒌᒃᑲᔭᓐᖏᓚᑦ ᓄᓇᖏᓄᑦ ᒪᓕᒃᖢᒍ ᐃᓕᖅᑯᓯᕆᔭᖏᑕ ᓄᓇᐅᑉ ᐊᔾᔨᒌᖏᓐᓂᖏᓄᓪᓗ 
ᐅᐸᒃᑕᐅᖃᑦᑕᓐᓂᐊᓄᑦ. ᐃᓱᒪᒋᔭᐅᕗᖅ ᑕᒪᓐᓇ ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓃᑦ ᐅᖃᐅᓯᐅᔪᑦ ᖁᓛᒍᑦ ᐱᖃᓯᐅᑎᓪᓗᒋᑦ 
ᓴᖅᑭᑐᐃᓐᓇᕆᐊᖃᓐᓂᐊᓄᑦ.  
 

ᑲᒪᒋᔭᐅᔾᔪᑏᑦ 
 
ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᑐᓐᖓᓪᓗᓂ ᓴᖅᑭᓯᒪᔪᓄᑦ ᑕᒪᐃᓐᓄᑦ, ᐃᓚᒋᔭᐅᔪᑦ ᐅᒥᐊᔾᔪᐊᑉ ᐃᖅᑲᓇᐃᖅᑎᖏᓐᓄᑦ ᐃᓛᓐᓂᒃᑯᑦ ᓄᓈᖅᑎᑕᐅᓲᖑᕗᑦ ᐊᐅᓛᑎᑦᑎᔨᐅᑉ 
ᐊᖓᔪᖅᑳᖓᓄᑦ. ᐃᖅᑲᓇᐃᔭᖅᑏᑦ ᐱᖃᑕᐅᓲᑦ ᑐᓴᐅᒪᔾᔪᑎᓂᒃ ᐅᓂᒃᑳᖅᑐᓄᑦ ᑲᒪᒋᔭᐅᒋᓪᓗᑎᓪᓗ ᐊᔾᔨᑦᑎᐊᖓᓂᒃ ᐳᓚᕋᑎᖁᑎᑦᑕ, 
ᐃᓱᒪᒋᖃᓯᐅᑎᓪᓗᒍ ᖃᐅᔨᒪᑦᑎᐊᖏᓐᓂᖏᑦ ᖃᓪᓗᓈᑎᑐᑦ ᐊᕙᑎᓕᕆᓂᒻᒧᓪᓗ ᓴᐳᒻᒥᐅᑎᐅᔪᓂᒃ. ᐱᒋᐊᓕᕌᖓ ᐊᐅᓛᑎᑦᑎᓂᕗᑦ 
ᐊᕐᕌᒍᑕᒫᖅ, ᓄᓈᓚᐅᖅᑎᓐᓇᒋᓪᓗ, ᐅᐸᒃᑕᐅᔭᕆᐊᓕᒻᒥᒃ ᓄᓈᕈᒪᔪᓄᑦ ᐅᓂᒃᑳᖃᓲᖑᕗᒍᑦ ᐃᖅᑲᓇᐃᔭᖅᑎᓄᑦ ᐊᕙᑎᒨᖓᔪᓄᑦ 
ᒥᐊᓂᕆᓂᖃᓐᓂᒻᒧᓪᓗ ᓴᐴᓗᑕᕆᔭᖏᓐᓄᑦ ᐅᒥᐊᔾᔪᐊᑉ ᐃᖅᑲᓇᐃᔭᖅᑐᓕᕆᔨᖓ ᑲᒪᒋᓲᖏᑦ.   
 
ᐊᕙᑎᓕᕆᓂᒻᒧᑦ ᑐᑭᓯᐅᒪᔾᔪᑏᑦ ᑐᑭᒧᐊᒍᑎᖏᓪᓗ ᐅᖃᐅᓯᖃᖅᐳᑦ ᐊᒃᑐᐃᓛᖑᓲᓂᒃ ᒪᓕᒋᐊᖃᖅᑕᐅᔪᓂᒃ ᐊᒃᑐᐊᔪᑦ ᐃᒋᑕᐅᔪᔅᓴᓄᑦ 
ᐊᒃᑕᖅᑕᐅᔪᔅᓴᓄᑦ, ᑕᕆᐅᑉ ᓱᕈᖅᑎᕈᑎᖏᓄᑦ ᐊᒻᒪᓗ ᐱᑕᖃᖅᑎᑦᑎᑦᑕᐃᓕᒪᓂᒻᒥᒃ ᓱᕋᐃᔾᔪᑎᓄᑦ ᐆᒪᔪᖏᓐᓄᑦ ᐱᕈᖅᑐᖏᓄᓪᓗ 
ᐅᓂᒃᑳᕆᔭᐅᓪᓗᑎᒃ ᑳᐱᑕᖓᓐᓄᑦ ᓯᕗᓕᖅᑎᐅᖃᑎᒋᔭᖏᓄᓪᓗ. ᑖᓐᓇ ᐊᐅᓪᓛᑎᑦᑎᔨ ᐊᖓᔪᖅᑳᖓ ᐅᓂᒃᑳᖃᓲᖑᒋᕗᖅ 
ᐃᖅᑲᓇᐃᔭᖅᑎᓄᑦ ᐱᓕᕆᐊᔅᓴᕆᔭᖏᓐᓂᒃ ᓄᓈᓚᐅᖅᑎᓐᓇᒋᑦ ᓄᓇᒧᑦ.  
 
ᐅᑯᐊ ᑎᑎᕋᖅᑕᐅᓯᒪᔪᑦ ᐊᑐᐃᓐᓇᐅᓲᑦ ᐅᒥᐊᔾᔪᐊᑦᑎᓐᓂ ᓯᕗᓕᖅᑎᓄᑦ, ᐃᖅᑲᓇᐃᔭᖅᑎᓄᑦ ᐊᐅᓪᓛᑎᑦᑎᔨᓪᓗ ᐱᓕᕆᔨᖏᓄᑦ:  

• MARPOL-ᑯᑦ ᓄᓇᔾᔪᐊᒻᒥ ᐊᖏᖃᑎᒌᒍᑖ ᓱᕈᐃᑦᑕᐃᓕᒪᓂᒻᒧᑦ ᐅᒥᐊᔾᔪᐊᒃᑯᑦ ᓇᕈᓇᑦᑎᐅᔪᓄᑦ.  
• SOLAS-ᑯᑦ ᓄᓇᔾᔪᐊᒻᒥ ᐊᖏᖃᑎᒌᒍᑖ ᐃᓅᓕᐊᖃᓐᓂᒻᒥᒃ ᐃᓄᓐᓂᒃ ᑕᕆᐅᒻᒦᑦᑐᓂᒃ. 
• ᐳᐃᔩᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖓ. 
• ᑲᓇᑕᐅᑉ ᐅᑭᐅᖅᑕᖅᑐᐊᓄᑦ ᐃᓯᓐᓂᐊᖅᑐᓄᑦ ᐱᔪᓐᓇᐅᑏᑦ. 
• ᐅᖃᓕᒫᒐᑦ ᑕᒪᐃᓐᓄᑦ ᐊᐅᓪᓛᑎᑦᑎᔨᖏᓄᑦ ᐊᖓᔪᖅᑳᕆᔭᐅᔪᒧᓪᓗ 
• AECO-ᑯᑦ ᐊᐅᓚᑦᑎᔨᓄᑦ ᑐᑭᒧᐊᒍᑎᖏᑦ 
• ᑎᑎᕋᖅᓯᒪᔪᑦ ᐊᑐᖅᑎᑕᐅᔪᑦ ᓄᓇᖏᓄᑦ ᑐᑭᒧᐊᒍᑎᖏᑦ  
• ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑕ IEE 

 
ᐅᒥᐊᔾᔪᐊᒻᒥ ᐊᑐᖅᑕᐅᖃᑦᑕᓲᑦ ᓄᖅᑲᖓᑎᑦᑎᓂᒻᒧᑦ ᐊᕙᑎᒧᑦ ᓱᕈᐃᔭᑦᑐᓂᒃ ᓴᖅᑮᔭᑦᑐᑦ ᐃᓚᖃᖅᐳᑦ ᐅᑯᓂᖓ:  

• ᐅᓗᕆᐊᓇᖏᑦᑐᒥᒃ ᑲᒪᑦᑎᐊᓐᓂᒃᑯᓪᓗ ᐃᖏᕐᕋᔭᓐᓂᖅ ᐊᑐᖅᖢᑕ ᐊᐅᓪᓛᓕᒪᔪᓂᒃ ᑳᐱᑕᓂᒃ ᓯᕗᓕᖅᑎᓂᓪᓗ ᐱᐅᓛᖑᔪᓂᒃ 
ᐃᖏᕐᕋᔾᔪᑎᖃᖅᖢᑎᒃ ᐅᒥᐊᔾᔪᐊᓄᑦ. ᓄᑖᕈᕆᐊᖅᓯᒪᔪᑦ ᑕᕆᐅᑉ ᓄᓇᓐᖑᐊᖏᑦ ᐅᐸᓲᑦᑎᓐᓄᑦ ᐊᑐᐃᓐᓇᐅᓂᐊᒻᒥᔪᑦ. 

• ᖁᑦᑎᓛᖑᔪᒥᒃ ᒪᓕᑦᑕᐅᔪᔅᓴᒥᒃ ᑲᒪᒋᔭᐅᓂᐊᓄᑦ ᐅᒥᐊᔾᔪᐊᑉ, ᓱᓇᒃᑯᑖᖏᓪᓗ ᐅᒥᐊᔾᔪᐊᒻᒦᑦᑐᑦ, ᐱᖃᓯᐅᑎᓪᓗᑎᒃ ᑖᒃᑯᐊ 
ᐳᓪᓚᓄᑦ ᐅᒥᐊᖏᑦ, ᐊᐅᓚᑎᖏᑦ, ᐅᖄᓚᐅᑎᖁᑎᖏᑦ ᑐᐊᕕᓐᓇᖅᑐᓕᕆᓂᒻᒧᓪᓗ ᐊᑐᖅᑐᓴᓕᒫᖏᑦ.  
 
 
 
 
 
 



 
ᑯᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 2014 ᐊᐅᓪᓛᑎᑦᑎᓂᖏᑦ 

ᑲᓇᑕᐅᑉ ᐆᒪᔪᓕᕆᔨᖏᓄᑦ ᐅᓂᒃᑳᖏᑦ ᐱᓕᕆᔪᒪᔭᖏᓂᒃ  
CW 

CWS Project Description 
• ᐊᑐᑦᑎᐊᕆᐊᓕᓐᓂᒃ ᑐᖅᑯᖅᑕᐅᓯᒪᓪᓗᑎᒃ ᐊᒥᐊᒃᑯᓪᓗᑯᖏᓪᓗ ᑲᒪᒋᔭᐅᑦᑎᐊᖅᖢᑎᒃ ᓇᐅᒃᑯᑐᐃᓐᓇᖅ ᑯᕕᔪᖃᖁᓇᒍ. 
• ᓂᕆᐅᓇᓐᖏᑦᑐᓄᑦ ᖃᓄᖅᑑᕈᑎᑦ ᐸᓐᓇᐅᑎᖏᑦ ᐅᖅᓱᐊᓗᒻᒧᓪᓗ ᓴᓗᒻᒪᖅᓴᐅᑎᑦ ᑯᕕᔪᖃᕈᓂ (ᐅᖅᓱᓗᒻᒧᑦ ᓴᓗᒻᒪᖅᓴᐅᑏᑦ) 

ᒪᓕᒃᖢᒋᑦ ᐊᑐᖁᔭᐅᔪᑦ MARPOL ᐊᖏᖃᑎᒌᒍᑎᒃᑯᓪᓗ ᒪᓕᒐᕈᓛᖏᑦ ᓇᓪᓕᖅᓯᒪᔭᕆᐊᓕᕗᑦ ᑲᒪᒋᔭᐅᓂᖏᓄᑦ ᑯᕕᔭᐅᔪᑦ 
ᐅᖅᓱᐊᓗᕋᔭᐃᑦ ᐅᒥᐊᔾᔪᐊᒻᒥᐅᑕᓄᑦ. 

• ᐅᖅᓴᒃᓴᖅᑕᐅᓂᖏᑦ ᐅᖅᓱᖃᐅᑎᖏᑦ ᐳᓪᓚᓖᑦ ᐅᒥᐊᖏᑕ ᐊᐅᓚᑎᖏᓐᓄᑦ ᑲᒪᒋᔭᐅᓲᖅ ᒪᓕᒃᖢᒋᑦ ᑲᒪᒋᔾᔪᓰᑦ ᑕᒪᒃᑯᓄᖓ 
ᐅᖅᓱᐊᓗᓕᕆᓂᒻᒧᑦ ᑯᕕᑦᑕᐃᓕᒪᓂᒻᒨᖓᔪᑦ ᑯᕕᔪᖃᕈᓂᓗ ᓯᐊᒻᒪᔾᔭᐃᒃᑯᑎᖏᓄᑦ ᐊᔭᖏᔾᔪᑎᔅᓴᖏᓂᒃ ᐃᒥᒻᒧᑦ ᑯᕕᖁᓇᒍ.  

• ᐅᔾᔨᖅᓴᑦᑎᐊᖅᖢᑕ ᐃᓕᓴᐃᓂᖃᓐᓂᖅ ᐃᖅᑲᓇᐃᔭᖅᑎᓂᒃ ᑲᒪᔨᐅᓂᐊᖅᑐᓂᓪᓗ ᐅᒥᐊᔾᔪᐊᒥᐅᓂᒃ ᐅᓗᕆᐊᓇᓲᓂᒃ 
ᓴᖅᑭᑲᓪᓚᓲᑦ ᑕᒪᒃᑯᐊᓗ ᐱᒋᐋᑲᐅᑎᒋᔭᕆᐊᓖᑦ ᑲᒪᒋᔭᖃᐅᓰᑦ ᒪᓕᓪᓗᒋᑦ ᓴᖅᑭᑲᓪᓚᑦᑐᑦ ᐱᐅᓕᐊᕆᖁᓪᓗᒍ ᐊᕙᑎᒋᔭᕗᑦ 
ᓱᕈᖅᑕᐅᖁᓇᒍᓗ.  

• ᐅᒥᐊᔾᔪᐊᓕᒫᕗᑦ ᐃᓅᓕᐊᖃᐅᑎᓂᒃ ᒪᑐᐃᓯᒪᔪᓂᒃ ᐊᒻᒪᓘᓐᓃᑦ ᒪᑐᓯᒪᓪᓗᐊᑕᖅᑐᓂᒃ ᓴᐴᓗᑕᐅᑎᖃᖅᐳᑦ ᐅᒥᐊᓐᓂᒃ 
ᐳᓪᓚᓕᓐᓂᓪᓗ ᐊᒻᒪᑦᑕᐅᖅ ᐃᒫᒍᑦ ᐊᓐᓇᐅᒪᔾᔪᑏᑦ ᐊᑐᖅᑕᐅᓲᑦ ᐅᑭᐅᖅᑕᖅᑐᒨᖓᔪᑦ ᓈᒪᓪᓗᑎᒃ ᑕᒪᐃᓐᓄᑦ ᐃᑭᒪᔪᓕᒫᓄᑦ.  

 
ᑭᓂᖅᑐᑦ ᑭᓂᖅᑐᖃᐅᖅᑐᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐱᑕᖃᕈᓐᓇᓐᓂᐊ ᑕᕆᐅᒻᒥ ᓱᕈᖅᑎᕆᔾᔪᑎᖏ ᒥᑭᓐᓂᖅᓴᐅᓕᖅᓯᒪᕗᖅ ᐊᑐᖅᑕᐅᖃᑦᑕᓕᕋᒥᒃ ᐅᑭᐅᖅᑕᖅᑑᑉ ᓴᖅᑭᑕᖏᓐᓄᑦ 
ᓵᓐᖓᔪᓐᓇᖅᑐᓂᒃ ᐅᒥᐊᔾᔪᐊᓂᒃ ᑲᒪᔨᖏᓐᓂᓪᓗ, ᓯᕘᕋᐃᓂᒃᑯᑦ ᐊᐅᓚᑦᑎᓂᖃᕋᓱᓐᓂᒃᑯᑦ, ᐊᒻᒪᑦᑕᐅᖅ ᐱᓪᓗᒍ ᐅᒥᐊᔾᔪᐊᕗᑦ 
ᐅᖅᓱᔅᓴᕆᓂᐊᖅᑕᖏᑕ ᐊᓯᖏᓐᓂᒃ ᐅᓗᕆᐊᓇᓲᓂᒃ ᐅᓯᑲᖅᑕᓲᖑᓐᖏᒻᒪᑕ (ᓲᓪᓗᓕ ᖃᐅᔨᓴᖅᑎᔾᔪᐊᑦ ᐊᑐᕆᐊᖃᓲᖏᑦ 
ᐃᓂᓪᓚᖓᕝᕕᐅᔫᓪᓗ ᐊᑐᕆᐊᖃᓲᖏᓐᓂᒃ ᖃᐅᔨᓴᐃᔪᓄᑦ). ᐊᑐᕆᐊᖃᖅᑎᑕᐅᔪᖅ ᒪᓕᒃᖢᒍ NSF-ᑯᑦ ᒪᓕᒐᕋᓛᖏᓐᓄᑦ ᑎᑎᕋᖅᓯᒪᔪᖅ 
45 CFR ᐃᓚᖓ 673, ᐅᒥᐊᔾᔪᐊᕗᑦ ᐱᑕᖃᐃᓐᓇᓲᖅ ᓈᒻᒪᒋᔭᐅᓯᒪᔪᒥᒃ ᐅᒥᐊᔾᔪᐊᒻᒧᑦ ᐅᖅᓱᐊᓗᒻᒧᑦ ᓱᕈᐃᔭᕈᑎᓄᑦ ᑐᐊᕕᓐᓇᐅᑎᓄᑦ 
ᐸᓐᓇᐅᑎᐊᓂᒃ (SOPEP) ᒪᓕᒃᑕᓪᓚᕆᐅᓲᖑᓪᓗᓂᓗ. ᐅᖅᓱᐊᓗᕈᔪᓖᑦ ᑐᖅᑯᖅᓯᒪᖃᑦᑕᖅᑐᑦ ᓇᐅᑦᑏᒪᕝᕕᒃᑯᕕᐊᓂᒃ ᐃᒪᖃᐅᑎᐊᓂ. 
ᑯᕕᔭᐅᔪᓐᓇᓐᖏᑦᑐᖅ ᐃᒥᖓ ᑯᕕᔭᐅᔪᔅᓴᒥᓪᓘᓐᓃᑦ ᓇᐅᑦᑏᒻᒪᕝᕕᒃᑯᕕᐊᑕ ᐃᒪᖃᐅᑎᐊᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ. ᐅᖅᓱᐊᓗᕈᔪᓖᑦ 
ᑲᑎᖅᓱᖅᓯᒪᔪᓪᓗ, ᖃᓄᐃᑦᑐᑐᐃᓐᓇᓪᓗ ᐅᓗᕆᐊᓇᓲᑦ ᐃᒪᖃᓲᑦ, ᐅᒥᐊᔾᔪᐊᒻᒦᖏᓇᓲᑦ ᐊᐅᓪᓛᕝᕕᒋᔭᑦᑎᓐᓂᒃ ᐅᑎᕋᓱᓐᓂᐊᒍᑦ 
ᐅᑎᕌᖓᑦᑕ ᑯᕕᔭᐅᑦᑎᐊᓕᖅᖢᓂ ᒪᓕᒐᐃᑦ ᒪᓕᓪᓗᒋᑦ. ᑯᕕᔪᒧᑦ ᓴᓗᒻᒪᖅᓴᐅᑎᓂᒃ ᐊᑐᐃᓐᓇᖃᓲᖑᔪᒍᑦ ᐅᒥᐊᔾᔪᐊᒥ, ᐊᒻᒪᓗ 
ᐅᒥᐊᔾᔪᐊᓕᕆᔩᑦ ᐃᓕᐊᓐᓂᐊᖅᓯᒪᔪᐃᓐᓇᐅᓗᑎᒃ ᓴᓗᒻᒪᖅᓴᐃᓂᒻᒥᒃ ᑯᕕᔭᐅᔪᒧᑦ. 
 
ᐃᒋᑕᒃᓴᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᑯᐊᒃᑯᑦ ᐊᐅᓪᓛᖅᑎᑦᑎᔨᖏᑦ ᑳᐱᑕᖓᓪᓗ, ᓯᕗᓕᖅᑎᖏᑦ, ᐅᒥᐊᔾᔪᐊᓕᕆᔨᖏᓪᓗ ᖃᐅᔨᓴᐃᓂᐊᖅᑐᑦ ᑖᒃᑯᐊ MARPOL ᐊᑐᖁᔭᖏᑦ 
ᑐᑭᒧᐊᒍᑎᒋᔭᖏᓪᓗ ᐊᑐᖅᑕᐅᑦᑎᐊᓐᓂᖏᓐᓄᑦ. ᐅᒥᐊᔾᔪᐊᒥ ᐃᑯᐊᓪᓚᐅᑎᑕᓕᒃ ᐃᑭᑦᑐᓐᓇᖅᑐᓄᑦ ᐃᑯᐊᓪᓚᐅᑎ ᒪᓕᒐᐃᑦ ᒪᓕᒃᖢᒋᑦ 
ᐊᑖᒍᑦ MARPOL ᐊᒻᒪ MEPC 59(33) ᑭᒡᓕᓯᓂᐊᕈᑎᖃᓐᓂᖏᑕᓗ ᐅᒥᐊᔾᔪᐊᑉ ᐃᑯᐊᓪᓚᐅᑎᒋᓲᖏᓐᓄᑦ. ᐃᑯᐊᓪᓚᐅᑎᕗᑦ ᐅᒥᐊᔾᔪᐊᒥ 
ᑎᑎᕋᐅᔭᖅᓯᒪᓂᖏᑦ, ᓴᓇᔭᐅᓯᒪᓂᖏᑦ, ᐊᐅᓚᑕᐅᓂᕆᔭᖏᑦ ᑲᒪᒋᔭᐅᑦᑎᐊᓐᓂᖏᓪᓗ ᒪᓕᒃᑐᑦ ᒪᓕᒃᑕᐅᖁᔭᐅᓯᒪᔪᓄᑦ. ᐸᓂᖅᑐᑐᐊᑦ 
ᐃᒋᑕᒃᓴᐃᑦ ᑭᓯᐊᓂ ᐃᑯᐊᓪᓚᒃᑕᐅᔪᓐᓇᖅᐳᑦ.  
 
ᑭᓈᓗᐃᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐅᒥᐊᔾᔪᐊᕗᑦ ᒪᓕᒃᐳᑦ ᑖᒃᑯᓄᖓ MARPOL ᐊᑐᖁᔭᖏᓐᓄᑦ ᐱᓪᓗᒋᑦ ᑭᓈᓗᐃᑦ ᓴᓗᒻᒪᖅᓴᐅᑎᖏᓄᑦ. ᑕᒪᐃᓐᓂᒃ ᑭᓈᓗᐃᑦ, ᐅᓴᕈᑎᓄᑦ 
ᓂᕐᕆᓯᓄᓪᓗ ᐃᒥᕕᓂᖏᑦ ᑕᒪᒻᒥᒃ ᑯᕕᔭᐅᓲᑦ ᐃᒪᖃᐅᑎᓄᑦ ᓴᓗᒻᒪᖅᓴᐅᑎᒃᑯᑦ ᐊᖅᑯᓵᖅᑎᑕᐅᓚᐅᖄᕋᑎᒃ. ᑖᓐᓇ ᓴᓗᒻᒪᖅᓴᐅᑎᕗᑦ 
ᐃᓚᐅᖅᓯᓂᒃᑯᑦ ᕿᖅᓱᖅᑲᐅᑎᓄᓪᓗ ᑭᓈᓗᖓᓂᒃ, ᐊᒡᒍᖅᖢᒋᑦ ᐃᒥᐅᓐᖏᑦᑐᑦ ᐃᒦᓪᓗ. ᑭᓈᓗᐃᑦ ᐊᓇᓪᓗᑯᖏᑦ ᖃᐅᖅᑎᖅᑕᐅᓪᓗᑎᒃ 
ᓴᓗᒻᒪᖅᓴᐃᕝᕕᒻᒥ ᐃᑯᐊᓪᓚᒃᑎᑕᐅᓲᖑᒋᕗᑦ ᓄᖑᑕᐅᓪᓗᑎᒃ.  
 
ᐃᒃᑕᖅᑯᑏᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᑯᐊᒃᑯᑦ ᑲᒪᒋᔭᖃᓐᓂᐊᖅᐳᑦ ᐅᒥᐊᔾᔪᐊᑉ ᐱᓕᕆᔨᖏᑦ ᖃᐅᒪᔨᓂᖃᓐᓂᖏᓐᓄᑦ ᒪᓕᑦᑎᐊᓐᓂᖏᓄᓪᓗ ᓄᓇᔾᔪᐊᒻᒥ ᑐᑭᒧᐊᒍᑎᖏᓐᓂᒃ 
ᐱᔾᔪᑎᖃᖅᑐᑦ ᑕᕆᐅᑉ ᐆᒪᔪᒐᓛᖁᑎᖏᓐᓂᒃ ᐱᔪᒪᔭᐅᓐᖏᑦᑐᓂᒃ ᐅᓯᒃᖠᖏᒃᑲᓗᐊᒻᒪᖔᖏᑕ ᐅᓗᕆᐊᓇᖅᑐᓂᓪᓗ ᐅᒥᐊᔾᔪᐊᑉ 
ᐃᒃᑕᖅᑯᑖᑕ ᐃᒥᖓᓐᓂᒃ ᑭᖑᕝᕖᑦᑕᕈᑎᖃᓕᖅᑎᓪᓗᒋᓪᓗ ᐃᒪᕕᒻᒥ.   
 
ᓱᕈᓐᓇᐅᑏᓐ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐊᑐᖅᑕᐅᓂᖏᑦ MARPOL ᐊᑐᖁᔭᖏᑕ ᐅᖅᓱᐊᓗᔅᓴᖏᓐᓂᒃ ᐅᒥᐊᔾᔪᐊᒻᒧᑦ ᐊᒻᒪᓗ ᐅᒥᐊᒻᒧᑦ ᐊᐅᓚᑦᑎᖏᓐᓄᑦ ᐃᑲᔪᐃᓂᐊᒻᒪᑦ 
ᐊᖅᐸᓯᒃᑎᑦᑎᓂᒻᒥᒃ ᓱᕈᓐᓇᐅᑏᑦ ᑭᕕᔭᐅᖃᑦᑕᓐᓂᖏᓐᓄᑦ ᐅᐸᔅᓯᒪᔭᑦᑕ ᐊᕙᑎᒋᔭᖏᓐᓄᑦ.  ᐱᔮᖅᑯᑕᐅᓐᖏᑦᑐᒃᑯᑦ ᑯᕕᔭᐅᔪᑦ  
 
 
 
 
 



 
ᑯᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 2014 ᐊᐅᓪᓛᑎᑦᑎᓂᖏᑦ 

ᑲᓇᑕᐅᑉ ᐆᒪᔪᓕᕆᔨᖏᓄᑦ ᐅᓂᒃᑳᖏᑦ ᐱᓕᕆᔪᒪᔭᖏᓂᒃ  
CW 

CWS Project Description 
ᑕᑯᔅᓴᕈᖅᑐᖅ ᒪᓕᑦᑕᐅᑦᑎᐊᕈᑎᒃ ᐊᑐᖁᔭᐅᓯᒪᔪᑦ ᒥᑭᓐᓂᖅᓴᐅᔪᓐᓇᒻᒪᑕ ᑯᐊᒃᑯᑦ ᒪᓕᖁᔭᖏᑦ ᐊᐅᓚᑦᑎᓂᒻᒧᑦ ᒪᓕᑦᑕᐅᔪᔅᓴᖏᓂᒃ 
ᑲᒪᒋᔭᐅᔪᓐᓇᕋᔭᖅᖢᑎᓪᓗ ᓴᓗᒻᒪᖅᓴᐃᔾᔪᑎᑦᑎᒍᑦ ᐊᑐᐃᓐᓇᐅᔪᑦ ᐅᒥᐊᔾᔪᐊᒥᑦ ᐊᒻᒪᓗ ᓯᐊᒻᒪᒃᑎᑕᐅᓂᖓᓄᑦ ᐊᓄᕆᒧᑦ ᒪᓕᒻᒧᓪᓗ  
 
ᐸᒡᕕᓴᐃᕆᓂᖅ ᐳᐃᔨᓂᒃ ᑕᕆᐅᒻᒥᐅᑕᓂᓪᓗ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᑕᐃᒪᓕ ᐃᓚᖏᓂ ᓄᓈᕝᕕᐅᔪᒪᔪᓂᒃ ᐅᒥᐊᔾᔪᐊᖅ ᐅᐸᒍᑎᒐᔭᓐᖏᒻᒪᑦ ᐊᒻᒪᓘᓐᓃᑦ ᑭᓴᓪᓗᓂ ᖃᓂᓗᐊᖅᑐᒃᑯᑦ ᓄᓇᒥᐅᑕᐃᑦ 
ᐊᒃᑐᖅᑕᐅᓗᐊᖁᓇᒋᑦ ᓄᓈᕝᕕᐅᓂᐊᖅᑐᒥᑦ. ᐃᒪᐃᓐᓇᒻᒥ, ᐊᒻᒪᓘᓐᓃᑦ ᐊᐅᓚᔪᒥᒃ ᓯᑯᖃᖅᑐᒥ, ᐅᒥᐊᔾᔪᐊᖅ ᐳᐃᔨᓂᒃ ᑎᖕᒥᐊᓂᓪᓗ 
ᐊᖅᑯᓵᖅᓯᖃᑦᑕᓐᓂᐊᒻᒪᑦ. ᐊᔪᓐᓇᖏᑦᑐᒃᑯᑦ ᐸᒡᕕᓴᐃᑦᑕᐃᓕᒪᓲᖑᔪᒍᑦ ᐳᐃᔨᓂᒃ ᓂᒍᕋᓱᒃᖢᑎᒍᑦ ᐆᒪᔪᖃᓐᓃᑦ, ᐊᒃᑐᐃᑦᑕᓕᒪᓂᒃᑯᓪᓗ 
ᐅᒥᐊᔾᔪᐊᒻᒥᑦ ᐊᐅᓚᑦᑎᔪᑎᖏᒍᑦ ᓱᒃᑲᐃᑦᑐᒥᒃ ᐃᖏᕐᕋᓪᓗᑕ ᖃᓂᔅᓴᓗᐊᕋᑕᓗ ᐆᒪᔪᖃᓐᓂᐅᔪᓂᒃ. ᐅᒥᐊᔾᔪᐊᑦ ᐊᐅᓚᑕᐅᒻᒪᑕ ᒪᓕᒃᖢᑎᒃ 
ᓴᖅᑭᑕᐅᓯᒪᔪᓄᑦ ᒪᓕᒃᑕᐅᔭᕆᐊᖃᓲᖑᕗᑦ NOAA ᐊᕝᕕᓐᓂᒃ ᖁᓐᖑᐊᓐᓂᖅ ᐊᓯᖏᓂᓪᓗ ᐳᐃᔩᑦ ᖁᓐᖏᐊᖅᑕᐅᓂᔅᓴᖏᓐᓄᑦ ᐊᓛᔅᑲᒥᑦ, 
IAATO ᑕᕆᐅᑉ ᐆᒪᔪᖏᓐᓄᑦ ᖁᓐᖏᐊᕈᑎᓄᑦ ᑐᑭᒧᐊᒍᑎᖏᑦ (ᐊᕝᕖᑦ ᓴᖅᐱᓖᓪᓗ, ᓇᑦᑏᑦ ᐊᒻᒪᓗ ᑕᕆᐅᑉ ᑎᖕᒥᐊᖏᑦ) ᐅᒥᐊᔾᔪᐊᑉ 
ᐳᓪᓚᓕᐅᓪᓗ ᐅᒥᐊᑉ ᐊᐅᓚᓂᖏᓐᓄᑦ, ᒪᓕᒋᐊᖃᓲᑦ ᑎᒥᖓᑕ AECO ᑐᑭᒧᐊᒍᑎᖏᓂᒃ, ᑲᓇᑕᐅᑉ ᐆᒪᔪᓕᕆᔨᖏᑕ ᑐᑭᒧᐊᒍᑎᖏᑦ 
ᑕᕆᐅᒻᒥᐅᑕᑦ ᑎᖕᒥᐊᖏᑦ ᖁᓐᖑᐊᖅᑕᐅᓂᖏᓄᑦ ᐅᒥᐊᔾᔪᐊᓄᑦ ᐳᓚᕋᑦᑐᓕᕆᔨᓄᑦ ᐊᒻᒪᓗ ᑲᓇᑕᐅᑉ ᐆᒪᔪᓕᕆᔨᖏᑕ ᑐᑭᒧᐊᒍᑎᖏᑦ 
ᑲᓇᑕᒥ ᑎᖕᒥᐊᖃᕝᕖᑦ ᐅᐸᒃᑕᐅᓂᐊᖅᑎᓪᓗᒋᑦ ᑕᒪᐃᓐᓂᒃ ᓂᔾᔪᑎᒋᔭᐅᔪᑦ ᐊᑐᓃᖓᔪᓪᓗ ᑲᑎᓐᖓᓂᖏᓪᓗ ᐸᒡᕕᓴᑦᑕᐅᖁᓇᒋᑦ.  
 
ᓇᐃᓕᒋᐊᖓᔪᑦ - ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ 
ᐅᒥᐊᔾᔪᐊᑉ ᐊᐅᓚᑕᐅᓂᖓ ᑲᒪᒋᔭᐅᓂᐊᖅᐳᖅ ᒪᓕᓪᓗᒍ SOLAS; ᑖᓐᓇ ISM Code (ᒪᓕᒐᕆᔭᐅᔪᖅ); ᐊᑐᖅᑐᓕᒫᑦ ᑲᓇᑕᒥ ᐱᖁᔭᐃᑦ 
ᒪᓕᒐᕋᓛᓪᓗ, ᐃᓚᖃᖅᖢᑎᒃ ᐳᐃᔩᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖓᓂᒃ, ᐊᒻᒪᓗ ᐅᓗᕆᐊᓇᖅᑐᒦᑦᑐᑦ ᓂᔾᔪᑏᑦ ᐱᖁᔭᖓᓂᒃ; ᑯᐊᒃᑯᑦ 
ᐅᒥᐊᔾᔪᐊᒻᒥᑦ ᐊᐅᓚᑦᑎᓃᑦ ᐊᕙᑎᕆᔭᐅᔪᒥᓪᓗ ᓴᐳᒻᒥᔾᔪᑎᓄᑦ ᐊᑐᐊᒐᖏᑦ (ᐅᐃᒍᖓ10.12), ᐊᒻᒪᓗ IAATO ᑕᕆᐅᑉ ᐆᒪᔪᖏᓐᓄᑦ 
ᖁᓐᖏᐊᕈᑎᓄᑦ ᑐᑭᒧᐊᒍᑎᖏᑦ. ᓴᐳᒻᒥᔭᐅᔾᔪᑎᖃᖅᑐᑦ ᑕᕆᐅᖏᑦ ᐃᓯᖅᑕᐅᔾᔮᓐᖏᓚᑦ ᐱᔪᓐᓇᐅᑎᖏᓂᒃ ᐱᓯᒪᓐᖏᒃᑯᑦᑕ. ᑳᐱᑕᖓ, 
ᓯᕗᓕᖅᑎᖏᑦ, ᑲᒪᔨᖏᓪᓗ ᒪᓕᑦᑎᐊᓐᓂᐊᖅᐳᑦ ᑕᒪᐃᓐᓂᒃ MARPOL ᒪᓕᒐᕋᓛᖏᓐᓂᒃ.  ᑐᐊᕕᓪᓚᖅᑐᓕᕆᔾᔪᑏᑦ ᐊᑐᐃᓐᓇᐅᔪᑦ 
ᑯᕕᔪᖃᓐᓂᕈᓂ ᐅᖅᓱᐊᓗᒻᒥᒃ. ᐅᒥᐊᔾᔪᐊᑉ ᐊᐅᓚᓂᖓ ᐊᖅᑯᓵᓐᓂᑐᐃᓐᓇᖓᓄᑦ ᐅᖓᑖᓄᑦ ᐊᒃᑐᐃᔾᔮᕋᓱᒋᔭᐅᓐᖏᑦᑐᖅ ᐱᕈᖅᑐᖏᓄᑦ, 
ᓂᔾᔪᑎᖏᓐᓄᑦ, ᐊᓯᖏᓄᓪᓗ ᐃᓚᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐊᕙᑎᕆᔭᖏᓐᓄᑦ.  
 
ᐅᒥᐊᒻᒧᑦ ᐊᐅᓚᑦᑎᓃᑦ 
ᐅᒥᐊᒻᒧᑦ ᐊᐅᓚᑦᑎᓃᑦ ᐱᕕᖃᕆᕗᑦ ᐊᒃᑐᐃᔪᓐᓇᖅᖢᑎᒃ ᓂᔾᔪᑎᓂᒃ ᐱᕈᖅᑐᓂᓪᓗ. ᑲᒪᒋᔭᐅᔾᔪᑏᑦ ᒪᓕᑦᑎᐊᓐᓂᕗᑦ ᐊᑐᖁᔭᐅᔪᓄᑦ 
ᐊᐅᓚᑦᑎᓂᒻᒧᑦ ᒪᓕᒐᕋᓛᖏᓂᒃ ᒪᓕᑦᑎᐊᕋᓱᐊᓐᓂᒻᒧᓪᓗ ᑐᑭᒧᐊᒍᑎᐅᔪᓂᒃ, ᑲᒪᑦᑎᐊᓐᓂᒻᒧᑦ ᐃᓕᖅᑯᓯᖃᐅᑎᓄᑦ ᒪᓕᒐᕋᓛᓂᒃ ᐊᒻᒪᓗ 
ᐱᔪᓐᓇᐅᑎᑎᒍᑦ ᑭᒡᓕᓯᓂᐊᕈᑎᒋᓲᖏᓐᓂᒃ ᑕᒪᒃᑯᓄᖓ ᐊᖅᑯᓵᓐᓂᑐᐃᓐᓇᖓᓄᑦ ᐅᖓᑖᓄᑦ ᐊᒃᑐᐃᔾᔮᕋᓱᒋᔭᐅᓐᖏᑦᑐᖅ ᐱᕈᖅᑐᖏᓄᑦ 
ᓂᔾᔪᑎᖏᓐᓄᓪᓗ ᐅᑭᐅᖅᑕᖅᑑᑉ. ᑕᒪᐃᓐᓂᒃ ᐱᓕᕆᓂᐅᔪᑦ ᐃᓕᖅᑯᓯᖃᓐᓂᐊᖅᑐᑦ ᒪᓕᓪᓗᑎᒃ ᐳᐃᔩᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖓᓄᑦ 
ᐃᒻᒪᓐᓇ ᐅᖃᖅᓯᒪᒻᒪᑦ: “ᖃᖓᑕᓲᑦ, ᐅᒥᐊᔾᔪᐊᑦ, ᐃᒥᐊᑦ ᐊᒻᒪᓗ ᐊᓯᖏᑦ ᐃᖏᕐᕋᔾᔪᑎᐅᓲᑦ ᐊᑐᖅᑕᐅᖏᓪᓗᑎᒃ ᐸᒡᕕᓴᐃᓂᐊᕈᑎᒃ 
ᓂᔾᔪᑎᓂᒃ, ᑕᕆᐅᖅᑎᒍᑦ ᓄᓇᒃᑯᓪᓘᓐᓃᑦ”. ᐳᓪᓚᓄᑦ ᐅᒥᐊᓐᓄᑦ ᐊᖁᑎᖏᑦ ᖃᔭᖅᑐᖃᑦᑕᖅᑐᓪᓗ ᑐᓴᐅᒪᑎᑕᐅᓂᐊᖅᑐᑦ ᐊᑐᕆᐊᓕᓐᓂᒃ 
ᓂᔾᔪᑎᒥᒃ ᖃᓂᒋᔭᖃᓐᓂᐊᓪᓗᑎᒃ. ᑕᒪᒻᒥᑦᑎᐊᖅ ᐳᓪᓚᓄᑦ ᐅᒥᐊᓐᓄᑦ ᐊᖁᑎᐅᓲᑦ ᑎᒥᖁᑎᑦᑕ ᐃᓱᒪᓕᐅᕈᑎᓄᑦ ᐊᑐᖅᑐᓄᓪᓗ 
ᐃᓕᓴᕆᔭᐅᔾᔪᑎᖏᓐᓄᑦ ᖄᖏᖅᓯᔭᕆᐊᓖᑦ ᐊᖁᑎᐅᓂᒻᒧᑦ ᐅᑭᐅᖅᑕᖅᑑᑉ ᐃᒪᖁᑎᖏᓐᓂᒃ. ᑕᒪᒻᒥᑦᑎᐊᖅ ᐊᑐᖅᑕᐅᔪᑦ ᐊᒥᐊᒃᑯᑦ 
ᐊᐅᓚᓂᖏᒍᑦ ᐅᑎᖅᑎᑕᐅᖃᑦᑕᓐᓂᐊᒻᒪᑕ ᐅᒥᐊᔾᔪᐊᒧᑦ. ᓴᖅᑭᓪᓗᐊᓐᖏᑦᑑᒐᓗᐊᖅ ᑖᒃᑯᐊ ᐳᓪᓚᑦ ᐅᒥᐊᑦ ᖃᔭᐃᓪᓘᓐᓃᑦ 
ᐊᖅᑯᓵᓐᓂᑐᐃᓐᓇᖓᓄᑦ ᐅᖓᑖᓄᑦ ᐊᒃᑐᐃᔾᔮᕋᓱᒋᔭᐅᓐᖏᑦᑐᖅ ᐱᕈᖅᑐᖏᓄᑦ, ᓂᔾᔪᑎᖏᓐᓄᑦ, ᐊᓯᖏᓄᓪᓗ ᐃᓚᐅᔪᓄᑦ ᑲᓇᑕᐅᑉ 
ᐅᑭᐅᖅᑕᖅᑐᐊᑕ ᐊᕙᑎᕆᔭᖏᓐᓄᑦ ᑐᓐᖓᓪᓗᑎᒃ ᒪᓕᑦᑎᐊᓐᓂᕆᔭᑦᑎᓐᓄᑦ ᐊᐅᓚᓂᕆᔭᑦᑎᒍᑦ ᑕᒪᐃᓐᓄᑦ (SOP’s) 
ᒪᓕᑦᑎᐊᓐᓂᑦᑎᓐᓄᓪᓗ ᑐᑭᒧᐊᒍᑎᐅᔪᓂᒃ, ᐃᓕᖅᑯᓯᕆᖁᔭᐅᔪᓂᒃ ᑲᒪᑦᑎᐊᓐᓂᒻᒧᑦ, ᒪᓕᒐᕋᓛᓄᑦ ᐊᒻᒪᓗ ᐱᔪᓐᓇᐅᑎᑖᕈᑎᒃᑯᑦ 
ᑭᒡᓕᓯᓂᐊᕈᑎᒋᓲᖏᒍᑦ.  
 
ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᓯᕗᓪᓕᖅᐹᖅ ᐊᑐᓪᓗᐊᑕᓐᓂᐊᖅᑕᕗᑦ ᓱᕐᕌᓗᐊᖁᔨᖏᒃᑯᑦᑕ ᐊᕙᑎᑦᑎᓐᓂᒃ ᐊᖅᑯᓵᑐᐃᓐᓇᓐᓂᑦᑎᓐᓄᑦ ᓂᒍᕆᖃᑦᑕᓐᓂᖅ ᑲᒪᑦᑎᐊᓐᓂᓪᓗ 
ᐅᐸᑲᑕᒍᑎᒋᔭᑦᑎᓐᓄᑦ. ᓄᓈᓐᓂᒻᒧᑦ ᐊᑐᐊᒐᕗᑦ ᑐᕌᒐᖃᖅᑐᖅ ᐊᒃᑐᐃᓗᐊᖅᑕᐃᓕᒪᓂᒻᒥᒃ ᐳᓚᕋᑏᑦ ᓄᓈᖅᑕᐅᑎᓪᓗᒋᑦ ᐅᖓᑖᓄᑦ 
ᐳᓚᕋᑎᖃᖅᑕᐃᓕᒪᓪᓗᑕ ᐃᖅᑲᓇᐃᔭᖅᑎᐅᑉ ᐊᑕᐅᓯᐅᑉ ᑲᒪᒋᔭᖏᓂᒃ 1:20, ᓇᓗᓇᐃᖅᓯᒪᔪᓄᑦ ᓄᓇᓄᑦ ᐃᑲᕐᕋᖁᑎᒋᔭᖏᓄᓪᓗ. 
ᑕᒪᒃᑯᐊ ᑲᒪᒋᔭᖃᑦᑎᐊᓐᓃᑦ ᐊᒃᑐᐃᑦᑕᐃᓕᒪᓂᒻᒥᒃ ᓴᖅᑮᕗᑦ ᐅᐸᒋᐊᖃᕋᑎᒃ ᐅᖓᓯᓐᓂᖓᓄᑦ ᓇᓗᓇᐃᖅᑕᒧᑦ ᓂᔾᔪᑎᓄᑦ. ᐱᕈᖅᑐᑦ 
ᐃᒃᐱᓐᓂᖅᓴᕋᐃᑦᑐᓪᓗ ᓄᓇᐃᑦ ᐊᐳᑎᖃᓐᖏᑦᑐᑦ ᐊᖅᑯᓵᖅᑕᐅᓲᖑᓐᖏᓚᑦ, ᑎᒍᓯᔪᖃᕆᐊᖃᕋᓂᓗ. ᑖᒃᑯᐊ ᐊᐅᓪᓛᑎᑦᑎᔨᑦ ᐱᓕᕆᔨᖏᑦ  
 
 
 
 
 
 



 
ᑯᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 2014 ᐊᐅᓪᓛᑎᑦᑎᓂᖏᑦ 

ᑲᓇᑕᐅᑉ ᐆᒪᔪᓕᕆᔨᖏᓄᑦ ᐅᓂᒃᑳᖏᑦ ᐱᓕᕆᔪᒪᔭᖏᓂᒃ  

CWS Project Description 
ᑭᒡᓕᖃᖅᑎᑦᑎᓲᑦ ᐳᓚᕋᑏᑦ ᐅᐸᒍᓐᓇᖅᑕᖏᓐᓂᒃ ᐱᓱᕝᕕᒋᔭᕆᐊᖃᓐᖏᑕᖏᓂᓪᓗ. ᐳᓚᕋᑏᑦ ᐃᒋᑦᑎᔭᕆᐊᖃᓐᖏᑦᑐᑦ ᑭᓱᑐᐃᓐᓇᒻᒥᒃ. 
ᓱᐴᖅᑐᕆᐊᖃᖏᒻᒥᔪᑦ ᓄᓇᒦᑎᓪᓗᒋᑦ. 
 
ᐃᒃᐱᒍᓱᓐᓂᓕᒫᑦ ᐃᓱᒪᒋᔭᕆᐊᖃᓐᓂᐅᔪᓪᓗ ᓂᔾᔪᑎᓄᑦ ᐊᑐᖅᑕᐅᓂᐊᖅᑐᑦ ᐊᒡᕕᐊᕈᑕᐅᖁᓇᒋᑦ ᐸᒡᕕᓴᒃᑕᐅᖁᓇᒋᓪᓗ. ᐅᖓᓯᓐᓂᖏᑦ 
ᑭᒡᓕᖃᖅᖢᑎᒃ ᖃᒡᓕᓗᐊᕆᐊᖃᕋᑎᒃ ᑕᐃᒪᓐᖓᓕᒫᖅ ᐅᔾᔨᖅᓴᖅᑕᐅᓪᓚᕆᒃᖢᑎᓪᓗ ᓂᔾᔪᑏᑦ ᖃᓄᖅ ᓴᖅᑮᒻᒪᖔᑕ. ᐳᓚᕋᑏᑦ 
ᓈᓚᒍᒪᖏᑦᑐᑦ ᓱᐊᖓᔭᐅᓚᐅᓪᓗᑎᒃ ᓱᕋᐃᓪᓚᕆᒃᑯᑎᒃ ᒪᓕᒐᕆᔭᐅᔪᓂᒃ ᐅᒥᐊᔾᔪᐊᒧᑦ ᐅᑎᖅᑎᑕᐅᒐᔭᖅᑐᑦ ᑭᖑᓂᐊᒍᓪᓗ 
ᓄᓈᕆᐊᖃᖅᑎᑕᐅᔪᓐᓃᓪᓗᑎᒃ.  
 
ᐳᓚᕋᑏᑦ ᐃᑭᓚᐅᓐᖏᑎᓪᓗᒋᑦ ᐅᒥᐊᒻᒧᑦ ᓂᐅᓕᕈᑎᓪᓗ ᓄᓈᕈᑎᒃ ᓴᓗᒻᒪᖅᓴᖅᑯᔭᐅᓪᓗᑎᒃ ᑲᒥᐊᓗᖏᓐᓂᒃ ᐅᑎᓕᕌᖓᒥᓪᓗ ᐅᒥᐊᒻᒧᑦ 
ᓱᕈᔪᓐᓂᒃ ᓇᒃᓴᖁᓇᒋᑦ ᐅᒥᐊᔾᔪᐊᒧᑦ ᐱᓗᐊᖅᑐᒥᓪᓗ ᕿᒪᐃᖁᓇᒋᑦ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ ᐋᓪᓚᒋᔭᖏᓐᓂᒃ. ᐅᔾᔨᖅᓱᐃᓂᖏᑦ 
ᒪᓕᖁᔭᐅᔪᓄᑦ ᑐᑭᒧᐊᒍᑏᑦ ᑲᒥᐊᓗᓐᓄᑦ ᐊᓐᓄᕌᓄᓪᓗ ᓴᓗᒻᒪᖅᓴᐃᔾᔪᑎᖏᓐᓂᒃ ᓴᖅᑮᑦᑕᐃᓕᒪᔾᔪᑎᒋᔭᕗᑦ ᑕᒪᑐᒧᖓ. ᑲᒥᐊᓗᓐᓄᑦ 
ᐃᒡᒍᕈᑎᓂᒃ ᐃᒪᖃᐅᑎᑕᖃᓐᓂᐊᖅᑐᖅ ᐊᓗᓪᓘᔭᐅᑎᓂᓪᓗ ᖃᓂᒋᔭᖓᒍᑦ ᐳᓪᓚᓖᑦ ᐅᒥᐊᖏᑕ ᓂᐅᔭᐅᕝᕕᖏᓐᓄᑦ. ᐳᓪᓚᓖᑦ ᐅᒥᐊᖏᑦ 
ᖃᔭᐃᓪᓗ ᓴᓗᒻᒪᖅᓴᖅᑕᐅᖃᑦᑕᕆᕗᑦ ᓯᕗᓂᐅᒍᑦ ᐃᒫᖅᑕᐅᓂᐊᑕ ᑭᖑᓂᐊᒍᓪᓗ ᖃᑭᑕᐅᓂᖏᑕ. 
 
ᓄᓈᖅᑐᐃᓐ ᐅᓗᕆᐊᓇᖏᑦᑕᐃᓕᒪᔾᔪᑎᖏᑦ – ᓄᓈᓐᓂᒻᒧᑦ ᓯᒡᔭᒦᑦᑐᓄᓪᓗ ᐊᐅᓚᑦᑎᓃᑦ 
ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓂᖅ ᐳᓚᕋᑎᑦᑎᓐᓂᒃ, ᐃᖅᑲᓇᐃᔭᖅᑎᓐᓂᒃ ᐅᒥᐊᔾᔪᐊᓕᕆᔨᕗᓪᓗ ᓄᓈᖅᑐᖃᖅᑎᓪᓗᒍ 
ᑲᒪᑦᑎᐊᕋᓱᐊᕆᓛᕆᔭᕗᑦ. ᑲᒪᑦᑎᐊᓐᖏᑦᑐᓄᑦ ᑐᑭᒧᐊᕆᔭᐅᓯᒪᒍᑎᒃ ᓄᓈᕈᒪᓐᓂᒻᒧᑦ ᐊᐅᓚᓃᑦ ᓴᖅᑮᔪᓐᓇᕆᕗᑦ ᐅᓗᕆᐊᓇᐅᑎᓂᒃ 
ᐃᓄᖁᑎᑦᑎᓐᓄᑦ ᐊᒻᒪᓗ ᐊᕙᑎᐅᔫᑉ ᓱᕈᖅᑕᐅᓂᖓᓂᒃ. ᓈᒪᔪᓂᒃ ᐅᓗᕆᐊᓇᖅᑕᐃᓕᒪᓂᒻᒧᓄᑦ ᓯᕘᕋᐃᔾᔪᑎᓂᒡᓗ ᐸᓐᓇᐅᑎᖃᓐᓂᖅ 
ᐱᑕᖃᖅᑎᑦᑎᓂᐊᒻᒪᑦ ᐊᑐᐃᓐᓇᐅᓂᖏᓐᓄᑦ, ᑐᐊᕕᓐᓇᐅᑎᖏᓄᓪᓗ ᐊᑐᕆᐊᖃᕋᔭᖅᑐᑦ ᐱᓕᒻᒪᒃᓴᐅᑕᐅᖏᓐᓇᐅᔭᖅᖢᑎᒃ.  
 
ᐊᑐᖅᓯᒪᔭᑦ ᖃᓪᓗᓈᓄᑦ ᐃᑦᑕᓐᓂᓴᖃᕝᕖᓪᓗ – ᓯᒡᔭᒥᑦ ᐊᐅᓚᓂᐅᔪᑦ 
ᐃᑭᒪᔪᑦ ᑕᒪᒻᒥᑦᑎᐊᖅ ᐅᓂᒃᑳᕝᕕᐅᓂᐊᖅᑐᑦ ᐱᔾᔪᐊᖑᓂᖏᓐᓄᑦ ᐊᑐᖅᑕᐅᓯᒪᔪᑐᖃᐃᑦ ᓄᓇᐃᑦ ᓇᑉᐸᖅᑕᐅᓯᒪᔪᓪᓗ ᓯᕗᓕᖏᓐᓄᑦ. 
ᓯᕗᓂᐊᒍᑦ ᐅᐸᒍᑎᓚᐅᖏᓐᓂᖏᑕ ᑕᒪᒃᑯᓄᖓ ᓄᓇᐅᔪᓄᑦ, ᐳᓚᕋᑏᑦ ᑲᒥᐊᓗᒥᓂᒃ ᐊᓗᓪᓘᔭᐃᔭᕆᐊᖃᓲᑦ ᐊᓐᓄᕌᖏᓪᓗ ᒪᓴᒃᑐᑦ 
ᑕᕆᐅᒻᒧᑦ, ᐳᓪᓚᓖᐅᑉ ᐅᒥᐊᑉ ᐊᑎᖓ ᐊᓕᒃᑐᖁᓇᒍ ᓴᕕᕋᔭᕈᔪᖃᖁᓇᒍᓗ. ᐅᖃᐅᔾᔭᐅᓲᑦ ᓇᒃᓴᕆᐊᖃᖏᓐᓂᖏᓐᓂᒃ ᓇᖕᒪᒑᓂᒃ, 
ᐊᒃᑐᖅᓯᖁᔭᐅᓇᑎᒃ ᐲᖅᓯᖁᔭᐅᓇᑎᓪᓗ ᓱᓇᑐᐃᓐᓇᓐᓂᒃ, ᐊᒻᒪᓗ ᐱᑐᖃᔅᓴᔭᐅᔪᑦ ᑲᒪᒋᔭᕆᐊᖃᖏᓐᓂᖏᓐᓂᒃ ᖃᓂᒋᔭᖓᓃᑦᑐᑦ 
ᐃᒡᓗᕕᓂᖏᑕ. ᓱᐴᖅᑐᖃᑦᑕᖁᔭᐅᓐᖏᑦᑐᑦ ᓄᓇᖏᒍᑦ ᓄᓈᖅᓯᒪᔪᓕᒫᑦ ᐃᓱᒫᓗᓇᓐᖏᒻᒪᑦ ᐳᓚᕋᑕᐅᓕᕌᖓᑕ ᓱᐴᖅᑐᑲᑕᓐᖏᑦᑐᓄᑦ. 
ᑐᕌᒐᓕᓐᓂᒃ ᑐᑭᒧᐊᒍᑎᓂᒃ ᐊᑐᓲᖑᔪᑦ ᓄᓈᓐᓂᐊᖅᑐᑦ ᐳᓚᕋᑎᑦ ᓯᕗᓂᐅᒍᑦ, ᐊᒻᒪᓗ ᑖᒃᑯᐊ ᐊᑐᖅᑕᓪᓚᕆᐅᓪᓗᑎᒃ. ᐳᓚᕋᑏᑦ 
ᐅᓄᓐᓂᖏᑦ ᖃᓂᒋᔭᖏᒍᑦ ᓄᓇᒋᔭᐅᔪᐃᑦ ᑕᐃᒪᐃᑦᑐᓄᑦ ᐅᓄᓗᐊᖅᑎᑕᐅᑦᑕᐃᓕᒪᓲᑎ ᐊᕿᑐᐅᓗᐊᕌᓗᖁᓇᒋᑦ ᑐᓪᓕᓈᖃᖁᓇᒋᓪᓗ.  
 
ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓃᑦ - ᐅᒥᐊᕋᓛᑦ ᐊᒻᒪᓗ ᓄᓈᕋᒧᓐᓂᒻᒧᑦ ᐊᐅᓚᓃᑦ 
ᐊᔾᔨᒌᖏᑦᑐᓂᒃ ᑲᒪᒋᔭᖃᐅᓯᖃᕈᓐᓇᖅᑐᑦ ᓴᓂᖅᑯᐃᖁᓪᓗᒋᑦ, ᒥᑭᔾᔫᒥᖁᓪᓗᒋᑦ, ᐊᒻᒪᓘᓐᓃᑦ ᑲᒪᒋᔭᐅᔪᓐᓇᖁᓪᓗᒋᑦ ᓴᖅᑭᑦᑐᓐᓇᖅᑐᑦ 
ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓃᑦ ᐅᒥᐊᔾᔪᐊᒻᒥ ᑐᓐᖓᔪᓄᑦ ᐳᓚᕋᑦᑐᓕᕆᔪᓄᑦ. ᑖᒃᑯᐊ ᑲᒪᒋᔭᖃᐅᓰᑦ ᐃᓚᖃᖅᐳᑦ ᑭᒡᓕᖃᖅᑎᑦᑎᓂᒻᒥᒃ 
ᐅᐸᒃᑕᐅᓂᖏᓐᓄᑦ ᐅᓄᓐᓂᖏᓄᓪᓗ ᐳᓚᕋᑏᑦ ᓄᓇᓄᑦ ᐃᓚᖏᓄᑦ; ᐊᖏᓛᖑᔪᓐᓇᐃᓂᖏᑦ, ᒥᑭᓛᖑᔪᓐᓇᐃᓂᖏᑦ, ᐊᒻᒪᓘᓐᓃᑦ 
ᐊᑐᓃᕆᖃᑦᑕᓐᓂᕆᔭᖏᑦ ᓄᓇᖏᓐᓂᒃ ᐅᐸᑲᖅᑕᖅᑕᐅᔪᓂᒃ; ᐃᓚᖏᓄᑦ ᓄᓇᓄᑦ ᑐᕌᒐᔪᓪᓚᕆᓐᓂᒃ ᑐᑭᒧᐊᒐᖃᓕᓪᓗᑎᒃ ᐳᓚᕋᑎᓄᑦ; 
ᓴᖅᑮᓂᒻᒥᒃ ᓇᓪᓕᖅᓯᒪᔭᕆᐊᖃᖅᑎᑕᐅᔪᖤᒃ ᑲᒪᔨᐅᓂᐊᖅᑐᓄᑦ ᐅᒥᐊᔾᔪᐊᒻᒥᑦ ᐊᐅᓚᑦᑎᓂᐅᔪᓂᒃ ᐊᐅᓪᓛᑎᑦᑎᔨᓪᓗ ᐃᖅᑲᓇᐃᔭᖅᑎᖏᑕ, 
ᕿᒥᕐᕈᐃᖃᑦᑕᓐᓂᒻᒥᒃ ᓴᓂᓕᕇᑦᑐᓂᒃ ᖃᐅᔨᓴᐃᓂᓐᓂᒃ ᐊᒻᒪᓗ ᐸᒡᕕᓴᐃᓂᖏᓐᓄᑦ ᐊᒃᑐᐃᓂᖃᓐᓂᖏᑕ ᖃᐅᔨᓴᐅᑎᓂᒃ; ᓄᓇᐃᑦ 
ᐃᓚᖏᑕ ᓴᓇᔭᐅᓂᖏᑦ ᓲᓪᓗ ᐱᓱᒡᕕᓕᐅᖅᑕᐅᓂᖏᑦ; ᐊᔭᐅᕆᓂᒻᒥᒃ ᐃᒻᒥᒃᑯᑦ ᑲᒪᒋᓂᒻᒥᒃ ᓱᒋᐊᕈᑎᖃᕈᓐᓇᓐᓂᒻᒥᓪᓗ ᑲᒪᒋᔭᒥᓄᑦ; 
ᓴᖅᑮᓂᒻᒥᒃ ᖃᑯᑎᒃᑯᓪᓗ ᕿᒥᕐᕈᐃᖃᑦᑕᓐᓂᖅ ᑐᑭᒧᐊᒍᑎᐅᔪᓂᒃ ᐃᓕᖅᑯᓯᕆᖁᔭᐅᔪᓂᓪᓗ ᐊᐅᓚᓂᕆᔭᖏᓐᓄᑦ ᐱᓕᕆᔨᐅᔪᑦ ᐅᓪᓗᒥ 
ᐱᖁᔭᓄᑦ ᐊᖏᕈᑎᓄᓪᓗ ᐱᖃᓯᐅᑎᓯᒪᖏᒃᑯᑎᒃ (ᐱᔭᐅᓯᒪᔪᖅ ᐅᕙᓐᖓᑦ  ᕿᒥᕐᕈᔭᐅᓂᖏᑦ ᑲᑎᑕᐃᓐᓇᕆᓪᓗᒋᑦ ᐊᒃᑐᐃᓂᐅᔪᓐᓇᖅᑐᑦ 

ᓴᖅᑭᑦᑐᓐᓇᖅᑐᑦ ᑮᓇᐅᔭᓕᐅᕋᓱᐊᖅᑐᓄᑦ ᐅᒥᐊᔾᔪᐊᒃᑯᑦ ᑐᓐᖓᓪᓗᑎᒃ ᐳᓚᕋᑦᑐᓕᕆᔩᑦ ᐋᓐᑕᐅᑎᑲᐅᑉ ᐃᒪᖏᓐᓂᒃ, ᔫᓂ 7-9, 2000 
ᑲᑎᒪᖃᑎᒌᒃᑎᓪᓗᒋᑦ IAATO ᑲᑐᔾᔭᐅᓪᓗᓂ ᓴᖅᑭᑎᑕᐅᔪᖅ ᒥᐊᓕᒐᒃᑯᓐᓂᒃ. ᐊᕙᑎᖓᓐᓂᒃ ᓴᐳᒻᒥᕆᔨᒃᑯᑦ ᑎᒥᖁᑖ ᐊᒻᒪᓗ ᒥᐊᓕᒐᒃᑯᑦ).  
 
 
 
 
 
 
 
 
 
 



 
ᑯᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 2014 ᐊᐅᓪᓛᑎᑦᑎᓂᖏᑦ 

ᑲᓇᑕᐅᑉ ᐆᒪᔪᓕᕆᔨᖏᓄᑦ ᐅᓂᒃᑳᖏᑦ ᐱᓕᕆᔪᒪᔭᖏᓂᒃ  
CW 

CWS Project Description 
ᐅᑯᐊ ᐃᑲᔪᖅᓱᓗᐊᖅᐸᕗᑦ ᒥᑭᓕᕆᔾᔪᑎᔅᓴᐃᑦ ᑲᒪᒋᔭᐅᔾᔪᑎᖏᓄᓪᓗ ᐱᓕᕆᐊᖑᔪᔅᓴᐃᑦ: 

• ᓴᖅᑮᓂᖏᑦ ᑕᑯᔅᓴᕈᖅᑕᐅᓂᖏᑕᓗ ᓄᓇᒧᑦ-ᑐᕌᖓᔪᑦ ᑐᑭᒧᐊᒍᑎᔅᓴᐃᑦ ᐊᔾᔨᒌᖏᑦᑐᓄᑦ ᐳᓚᕋᑎᓄᑦ ᐅᐸᒃᑕᐅᓲᓄᑦ ᓄᓇᓄᑦ.  
• ᐅᔾᔨᖅᓴᐃᔾᔪᑏᑦ ᓴᖅᑭᔮᖅᑎᑕᐅᔪᑦ ᐳᓚᕋᑏᑦ ᐅᐸᓲᖏᓄᑦ ᓄᓇᖏᓄᑦ ᖃᐅᔨᓴᓪᓗᑎᒃ ᐅᖓᓯᒃᑐᒥ ᑲᑎᑕᐃᓐᓇᕆᓪᓗᒋᑦ 

ᐊᒃᑐᐃᓂᖃᓐᓂᖏᓐᓄᑦ. 
• ᐃᓚᖏᑦ ᓄᓇᐃᑦ ᐅᐸᒃᑕᐅᔭᕆᐊᖃᓐᖏᑦᑐᑦ ᑕᑯᔅᓴᕈᐃᔪᑦ ᐃᒃᐱᓐᓂᖅᓴᕋᐃᓗᐊᓐᓂᖏᓐᓄᑦ ᓴᖅᑭᑦᑐᓐᓇᖅᑐᓄᑦ ᓱᕋᐃᓂᐅᔪᓄᑦ 

ᐊᕙᑎᒋᔭᐅᔪᒥᒃ.  
• ᐊᑐᖅᑕᐅᓂᖏᑦ ᐳᓚᕋᓐᓂᐅᑉ ᑭᖑᓂᐊᒍᑦ ᐅᓂᒃᑳᓕᐅᕈᑎᖏᑦ ᑕᑕᑎᕋᔅᓴᑦ, ᐊᒻᒪᓗ ᓴᖅᑮᓕᓐᓂᖏᓐᓄᑦ ᑐᓐᖓᕕᔅᓴᐅᔪᓂᒃ 

ᖃᕆᓴᐅᔭᒃᑯᑦ ᐊᑐᖅᑕᐅᔪᓐᓇᓐᓂᐊᖅᑐᓂᒃ.  

 

 


